Z A P I S N I K

        

Sa 34-te redovne sjednice Skupštine Bosansko-podrinjskog kantona Goražde održane 1. aprila  2010.  godine u  sali Skupštine Bosansko-podrinjskog kantona Goražde sa početkom u 10:00 sati.



Sjednici Skupštine Bosansko-podrinjskog kantona Goražde prisustvuje 24 poslanika, i to: poslanici Stranke demokratske akcije: Begović Alija, Đozo Hasan, Mulahmetović Mirsad, Halilović Adis,  Ferhatović Jasmin, Obuća Bajro, Agović Adis i Borović Mensud, poslanici Stranke za Bosnu i Hercegovinu:  Turčalo Mehmed, Rahman Ferid, Omerbašić Jasmina,  Adžem Memsur, Žuga Damir, Kumro Mesud, Podrug Salko i Džemidžić Envera, poslanici Socijaldemokratske partije Bosne i Hercegovine:  Bašić Redžo, Mujković Dževida,  Frašto Emir,   Imamović Ibrahim i Bilić Dragomir, poslanica  Stranke radom za boljitak Milović Daliborka  poslanik Bosanskohercegovačke patriotske stranke – Sefer Halilović Terović Dževad i Tafro Hasan nezavisni poslanik u Skupštini Bosansko-podrinjskog katnona Goražde.


Sa sjednice odsutan poslanik Socijaldemokratske partije Bosne i Hercegovine Kožo Mersudin. 



Pored poslanika Skupštine Bosansko-podrinjskog kantona Goražde sjednici prisustvuju: Premijer Bosansko-podrinjskog kantona Goražde Uruči Nazif, sekretar Skupštine Bosansko-podrinjskog kantona Goražde Bašić Midhat, sekretar  Vlade Bosansko-podrinjskog kantona Goražde Sijerčić Emir, ministri u Vladi Bosansko-podrinjskog kantona Goražde: Pleh Muhidin, Janković Radmila, Delizaimović Alma, Nedimović Vladimir, Imamović Demir, Adžem Dževad, Kurtović Musatafa i Sipović Nusret, predstavnici Njemačkog LOT tima,  predstavnici Ministarstva privrede: Raščić Medžida i Hodović Emir, Predstavnici CCI, radnici Mljekar „Milgor“, direktor Agencije za privatizaciju Bosansko-podrinjskog kantona Goražde, te predstavnici sredstava javnog informisanja. 

            Skupštinom Bosansko-podrinjskog kantona Goražde predsjedava predsjedavajući Skupštine  Alija Begović, a zapisnik vodi  Burhan Safeta.



Begović Alija – predsjedavajući Skupštine



Zapisnik sa 33-će sjednice Skupštine ste dobili. Otvaram raspravu. Da li ima primjedbi na zapisnik? 



Pošto se niko ne javlja za riječ, zaključujem raspravu i konstatiram da na zapisnik sa 33-će sjednice Skupštine Bosansko-podrinjskog kantona Goražde nema primjedbi, te da je u skladu sa Poslovnikom Skupštine zapisnik usvojen.



Kolegij Skupštine Bosansko-podrinjskog kantona Goražde za današnju sjednicu predložio je  dnevni red kojeg ste dobili uz materijale, ali je na jutrošnjoj sjednici predložio i jednu dopunu pa ću pročitati kako izgleda prijedlog dnevnog reda utvrdjen od strane Kolegija Skupštine: 
                    1/  Vladin sat – poslanička pitanja i inicijative,

                    2/ Prijedlog Zakona o pripadnosti javnih prihoda u Bosansko-podrinjskom kantonu Goražde i finansiranju Bosansko-podrinjskog kantona Goražde,

                    3/ Prijedlog Zakona o vodama Bosansko-podrinjskog kantona Goražde,

                    4/ Prijedlog Zakona o sudskim taksama,

                    5/ Prijedlog Zakona o izmjenama i dopunama Zakona o Agenciji za privatizaciju u Bosansko-podrinjskom kantonu Goražde,

                    6/ Prijedlog Zakona o izmjenama i dopuna Zakona o kantonalnim ministarstvima i drugim trijelima kantonalne uprave /skraćeni postupak/,

                    7/ Prijedlog Odluke o davanju saglasnosti na Finansijski plan Zavoda zdravstvenog osiguranja Bosansko-podrinjskog kantona Goražde za 2010. godinu,

                    8/ Prijedlog Odluke o načinu raspolaganja stanovima u vlasništvu Bosansko-podrinjskog kantona Goražde,

                     9/ Nacrt Odluke o utvrdjivanju osnovica, stopa i načinu obračunavanja i uplate doprinosa za obavezno zdravstveno osiguranje na području Bosansko-podrinjskog kantona Goražde,

                    10/ Akcioni plan za implementaciju Programa mjera u zdravstvenom sektoru u 2010. godini,

                    11/ Razmatranje Informacije Vlade Bosansko-podrinjskog kantona Goražde, broj: 03-17-447/10 od 17. marta 2010. godine u vezi formiranja Stručnog tima koji će pratiti aktivnosti oko izgradnje HE “Ustikolina”. 



Otvaram raspravu po predloženom dnevnom redu.


Ferhatović Jasmin – predsjednik Komisije za rad, zdravstvenu i socijalnu zaštitu

                          Komisija za rad, zdravstvenu i socijalnu zaštitu Skupštine Bosansko-podrinjskog kantona Goražde predlaže da se Nacrt o utvrdjivanju osnovica, stopa i načinu obračunavanja i uplate doprinosa za obavezno zdravstveno osiguranje na području Bosansko-podrinjskog kantona Goražde, razmatra u formi prijedloga kako je i predloženo od strane Vlade Bosansko-podrinjskog kantona Goražde, te da bude tačka 6. dnevnog reda Skupštine. Prijedlog Akcionog plana za implementaciju Programa mjera u zdravstvenom sektoru u 2010. godini tačka 7., a Prijedlog Odluke o davanju saglasnosti na Finansijski plan Zavoda zdravstvenog osiguranja Bosansko-podrinjskog kantona Goražde za 2010. godinu tačka 8.

                         Žuga Damir – Klub poslanika Stranke za Bosnu i Hercegovinu predlaže da se skine tačka 11., a to je formiranje Stručnog tima koji će pratiti aktivnosti oko izgradnje HE “Ustikolina”. Obrazloženje je slijedeće: prvi razlog je što bismo ovim prekršili Poslovnik o radu Skupštine u dijelu gdje se govori o radnim tijelima Skupštine, pa se tamo kaže da mogu biti stalna, povremena i privremena radna tijela i kaže se kako se formiraju, na prijedlog koga se formiraju i ko provodi proceduru i zna se ko treba da ih sačinjava kao i sve drugo što je rečeno Poslovnikom o radu ove Skupštine i sve ono što je rekla Komisija za izbor i imenovanja Skupštine Bosansko-podrinjskog kantona Goražde. Drugi razlog je što Vlada ako hoće da formira svoju stručnu komisiju ili tim za ovo i to joj niko ne brani. Ima Zakon o Vladi član 15. Poslovnika o radu Vlade i zna se kako se to formira. Formira sebi komisiju kakvu hoće, ali sebi, Vladinu a ne skupštinsku komisiju. Treći razlog je što sam očekivao da će taj tim biti mnogo jači i stručniji i da ministri neće predlagati sebe u te timove uz dužno poštovanje prema svim tim ljudima, i da vam kažem da sa definisanim interesima koje ste tražili za uzvrat ako dodje do gradnje centrale nisam zadovoljan i da je ovo što se tražilo za protuuslugu neozbiljno.
                      Drugi naš prijedlog je da se tačka 8.  Odluka o utvrdjivanju osnovica, stopa i načinu obračunavanja i uplate doprinosa za obavezno zdravstveno osiguranje na području Bosansko-podrinjskog kantona Goražde, razmatra u formi nacrta, onako kako je i Kolegij predložio, te Ustavna i zakonodavno-pravna komisija i Komisija za budžet, finansije i administrativna pitanja, a nikako kako je to predložila Vlada i Komisija za rad, zdravstvenu i socijalnu zaštitu tj. u skraćenoj procediri u formi prijedloga. Obrazloženje:  Mišljenje Ustavne i zakonodavno-pravne komisije je mišljenje koje bi smo trebali, prije svega, poštovati i uvažavati. Ovdje se kaže da su za izvršenje ove Odluke potrebna odredjena finansijska sredstva u Budžetu Kantona na odgovarajućim ekonomskim kodovima koja sada nemamo planirana. Takodjer, smo mišljenja da se ova Odluka tiče svih gradjana našeg Kantona i da treba da ide u redovnu proceduru tj. treba provesti javnu raspravu da vidimo šta gradjani našeg Kantona kažu za nju i onda da je dobijemo u formi prijedloga. 

                     Treće što tražimo da 2. tačka dnevnog reda bude upoznavanje Skupštine Bosansko-podrinjskog kantona Goražde o rješavanju problema Mljekare „Milgor“ d.o.o. Mravinjac-Goražde. Obrazloženje: 
                   Na 32-goj redovnoj sjednici Skupštine jednoglasno smo donijeli zaključak gdje smo zadužili Vladu Kantona, Ekspertni tim za Mljekaru da zajedno sa Menadžmentom Mljekare sublimiraju sve prijedloge i diskusije u vezi aktuelne problematike Mljekare iznesene na 32-goj sjednici Skupštine i da u roku od 45 dana ponudi Skupštini konačno rješenje. Rok realizacije Zaključka je istekao prije 20 dana. Tražimo da nas premijer informiše šta se uradilo po ovom Zaključku, zašto nije realizovan i predlažemo da 2. tačka dnevnog reda bude: Upoznavanje Skupštine Bosansko-podrinjskog kantona Goražde sa aktivnostima Vlade Kantona u vezi  rješavanja problema Mljekare „Milgor“ d.o.o. Mravinjac-Goražde.
                    Četvrti naš prijedlog jeste da posljednja tačka bude: Izvještaj o neralizovanim zaključcima i inicijativama koje je donijela Skupština Kantona. Obrazloženje: 
                    Na godišnjoj sjednici Skupštine održanoj 29. 12. 2009. godine jednoglasno smo usvojili Zaključak gdje smo tražili od Vlade Kantona da nam za narednu sjednicu pripremi Izvještaj o nerealizovanim zaključcima i inicijativama koje je donijela Skupština Kantona. Rok je prošao, a zaključak nije ispoštovan. Ovo su bili prijedlozi u ime Kluba poslanika Stranke za Bosnu i Hercegovinu.
                    Zamolit ću kolege da se, u okviru Vladinog sata, poslije postavljenih novih  poslaničkih pitanja i inicijativa izjasnimo o inicijativi koju sam podnio još prije dvije sjednice, a radi se o tome  da bi prvi čovjek – predsjednik školskog odbora svih deset škola sa područja našeg Kantona trebalo biti lice sa visokom školskom spremom, a ne sa višom kao što je to sada i da po mogućnosti prednost imaju diplomirani pravnici i ekonomsti, jer većina škola na mjestu sekretara nemaju diplomirane pravnike i ekonomiste, te da se Skupština izjasni da li će Prijedlog Zakona o izmjenama i dopunama Zakona o kantonalnim ministarstvima i drugim trijelima kantonalne uprave ići po skraćenoj proceduri.



Sijerčić Emir – sekretar Vlade Bosansko-podrinjskog kantona Goražde
                         Ispred Vlade Bosansko-podrinjskog kantona Goražde predlažem da se tačka 5. Prijedlog Zakona o izmjenama i dopunama Zakona o Agenciji za privatizaciju u Bosansko-podrinjskom kantonu Goražde, razmatra po skraćenom postupku kao što je navedeno u Zaključku koji je usvojila Vlada, jer se radi o prostim, odnosno jednostavnim izmjenama i uskladjivanju postojećeg Zakona sa, u medjuvremenu, donešenim Zakonom. Takodjer, Vlada Bosansko-podrinjskog kantona Goražde predlaže da se Prijedlog Zakona o izmjenama i dopunama Zakona o kantonalnim ministarstvima i drugim tijelima kantonalne uprave razmatra po skraćenom postupku.


Uruči Nazif – premijer Bosansko-podrinjskog kantona Goražde

                          Vlada Bosansko-podrinjskog kantona Goražde predlaže da se Prijedlog Zakona o izmjenama i dopunama Zakona o kantonalnim ministarstvima i drugim trijelima kantonalne uprave razmatra danas. Radi se o tome da su u Federaciji Bosne i Hercegovine u toku aktivnosti usaglašene sa medjunarodnim organizacijama, kao što su: EUPM i OHR o izmjenama i dopunama Zakona o ministarstvima unutrašnjih poslova i prilikom prilikom pripreme za te aktivnsoti u Bosansko-podrinjskom kantonu Goražde konstatovano je da treba, upravo, na ovoj tački napraviti prethodnu korekciju kao pretpostavku da može i Bosansko-podrinjski kanton Goražde, zato što nije u proteklih četiri godina bilo izmjena i dopuna ovog Zakona u Bosansko-podrinjskom kantonu Goražde. Kao  prethodno pitanje trebalo je raspraviti ovo što je danas predloženo na dnevni red od strane Vlade, a radi se o tome da se, kako ste vidjeli u članu 1. tamo gdje piše vozačke ispite i kretanje i boravak stranaca promjeni i u istom članu Zakona dodaju se novi stavovi 2. i 3.  kojima  bi se stvorile pretpostavke da kod izmjene i dopune Zakona o Ministarstvu unutrašnjih poslova Bosansko-podirnjskog kantona Goražde mogle odvojeno prema zahtjevima i potrebama koje su utvrdjene u cijeloj Federaciji stvoriti pretpostavke da bi se mogla evidentirati postojeća sredstva u Budžetu kao dvije podstavke za Policijsku upravu i za Ministarstvo, a zajedno će biti kao i do sada na jednom kodu. Time bi stvorili pretpostavke da se može i u Bosansko-podrinjskom kantonu Goražde krenuti sa izmjenama i dopunama Zakona o ministarstvima. Prije dva dana u Tuzlanskom kantonu je došlo do usvajanja izmjena i dopuna Zakona o Ministarstvu unutrašnjih poslova Tuzlanskog kantona. Da bi i mi u to bili uključeni Vlada je predložila ovu mjeru, jer je zajednički utvrdjeno da je ona neophodna kao prethodno pitanje da se riješi. Molim da se danas raspravlja o ovom Zakonu i da to bude u skraćenom postupku. 


Begović Alija – predsjedavajući Skupštine



Kolegij je prihvatio da Prijedlog Zakona o izmjenama i dopuna Zakona o kantonalnim ministarstvima i drugim tijelima kantonalne uprave bude prijedlog Kolegija. Znači, ne moramo se o tome izjašnjavati poštu su i sve ostale tačke predložene od strane Kolegija Skupštine, a niko nije protiv da se ova tačka uvrsti u dnevni red.

                      Stavljam na glasanje prijedlog g-dina Jasmina Ferhatovića  ispred Komisije za rad, zdravstvenu i socijalnu zaštitu Skupštine Bosansko-podrinjskog kantona Goražde da se tačka 9. Nacrt Odluke o utvrdjivanju osnovica, stopa i načinu obračunavanja i uplate doprinosa za obavezno zdravstveno osiguranje na području Bosansko-podrinjskog kantona Goražde razmatra u formi prijedloga.

                       Ko je za, molim, da digne ruku? /2 poslanika/

                       Ima li neko protiv? /3 poslanika/

                       Da li se neko uzdržao od glasanja? /19 poslanika/

                       Konstatiram da prijedlog Komisije za rad, zdravstvenu i socijalnu zaštitu sa 2 glasa „za“, 3 „protiv“ i  19 „uzdržanih“ glasova nije dobio potrebnu većinu.

                       Stavljam na glasanje prijedlog Kluba poslanika Stranke za Bosnu i Hercegovinu da se sa dnevnog reda današnje sjednice skine tačka 11. Razmatranje Informacije Vlade Bosansko-podrinjskog kantona Goražde, broj: 03-17-447/10 od 17. marta 2010. godine u vezi formiranja Stručnog tima koji će pratiti aktivnosti oko izgradnje HE “Ustikolina”.
                       Ko je za, molim, da digne ruku? /10 poslanika/

                       Ima li neko protiv? /Niko/

                       Da li se neko uzdržao od glasanja? /14 poslanika/

                       Konstatiram da prijedlog Kluba poslanika Stranke za Bosnu i Hercegovinu sa 10 glasova „za“ i 14 „uzdržanih“ glasova nije dobio potrebnu većinu. 

                       Stavljam na glasanje prijedlog Kluba poslanika Stranke za Bosnu i Hercegovinu da se u dnevni red današnje sjednice uvrsti kao tačka 2. Upoznavanje Skupštine Bosansko-podrinjskog kantona Goražde sa aktivnostima Vlade Bosansko-podrinjskog kantona Goražde u vezi rješavanja problema Mljekare „Milgor“ d.o.o. Mravinjac-Goražde.

                     Ko je za, molim, da digne ruku? /10 poslanika/

                     Ima li neko protiv? /Niko/

                     Da li se neko uzdržao od glasanja? /14 poslanika/

                    Konstatiram da prijedlog Kluba poslanika Stranke za Bosnu i Hercegovinu sa 10 glasova „za“ i 14 „uzdržanih“ glasova nije dobio potrebnu većinu. 

                    Stavljam na glasanje prijedlog Kluba poslanika Stranke za Bosnu i Hercegovinu da posljednja tačka današnje sjednice bude: Izvještaj o neralizovanim zaključcima i inicijativama koje je donijela Skupština Bosansko-podrinjskog kantona Goražde.

                     Ko je za, molim, da digne ruku? /10 poslanika 

                     Ima li neko protiv? /Niko/

                     Da li se neko uzdržao od glasanja? /14 poslanika/

                    Konstatiram da prijedlog Kluba poslanika Stranke za Bosnu i Hercegovinu sa 10 glasova „za“ i 14 „uzdržanih“ glasova nije dobio potrebnu većinu. 

                    Žuga Damir – Izražavam sumnju u glasanje i tražim pojedinačno glasanje.

                    Nakon pojedinačnog izjašnjavanja konstatujem da je za prijedlog Kluba poslanika Stranke za Bosnu i Hercegovinu da posljednja tačka današnje sjednice bude: Izvještaj o neralizovanim zaključcima i inicijativama koje je donijela Skupština Bosansko-podrinjskog kantona Goražde „za“ glasalo 10 poslanika, protiv niko i 14 poslanika je bilo „uzdržano“.

                    Konstatiram da prijedlog Kluba poslanika Stranke za Bosnu i Hercegovinu sa 10 glasova „za“ i 14 „uzdržanih“ glasova nije dobio potrebnu većinu. 

                   Stavljam na glasanje prijedlog Vlade Bosansko-podrinjskog kantona Goražde koji je iznio sekretar Vlade g-din Sijerčić Emir da se Prijedlog Zakona o izmjenama i dopunama Zakona o Agenciji za privatizaciju Bosansko-podrinjskog kantona Goražde,  raspravlja po skraćenom postupku. 

                   Ko je za, molim, da digne ruku? /24 poslanika/

                   Ima li neko protiv? /Niko/

                   Da li se neko uzdržao od glasanja? /Niko/

                  Konstatiram da je Skupština Bosansko-podrinjskog kantona Goražde, jednoglasno, sa 24 glasa „za“ prihvatila  prijedlog Vlade Bosansko-podrinjskog kantona Goražde da se Prijedlog Zakona o izmjenama i dopuna Zakona o Agenciji za privatizaciju Bosansko-podrinjskog kantona Goražde  raspravlja po skraćenom postupku. 

                  Stavljam na glasanje prijedlog Vlade Bosansko-podrinjskog kantona Goražde da se Prijedlog Zakona o izmjenama i dopunama Zakona o kantonalnim ministarstvima i drugim tijelima kantonalne uprave raspravlja po skraćenom postupku. 


       Ko je za, molim, da digne ruku? /18 poslanika/
  
       Ima li neko protiv? /2 poslanika/


       Da li se neko uzdržao od glasanja? /4 poslanika/

                    Konstatiram da je Skupština Bosansko-podrinjskog kantona Goražde, sa 18 glasova „za“, 2 „protiv“ i 4 „uzdržana“ glasa  prihvatila  prijedlog Vlade Bosansko-podrinjskog kantona Goražde da se Prijedlog Zakona o izmjenama i dopuna Zakona o kantonalnim ministarstvima i drugim tijelima kantonalne uprave raspravlja po skraćenom postupku. 

                    Pošto smo iscrpili sve prijedloge za izmjene i dopune dnevnog reda, stavljam na glasanje  izmijenjeni slijedeći:
D n e v n i     r e d

                    1/  Vladin sat – poslanička pitanja i inicijative,

                    2/ Prijedlog Zakona o pripadnosti javnih prihoda u Bosansko-podrinjskom kantonu Goražde i finansiranju Bosansko-podrinjskog kantona Goražde,

                    3/ Prijedlog Zakona o vodama Bosansko-podrinjskog kantona Goražde,

                    4/ Prijedlog Zakona o sudskim taksama,

                    5/ Prijedlog Zakona o izmjenama i dopunama Zakona o Agenciji za privatizaciju u Bosansko-podrinjskom kantonu Goražde /skraćeni postupak/,
                    6/ Prijedlog Zakona o izmjenama i dopunama Zakona o kantonalnim ministarstvima i drugim tijelima kantonalne uprave /skraćeni postupak/,

                    7/ Prijedlog Odluke o davanju saglasnosti na Finansijski plan Zavoda zdravstvenog osiguranja Bosansko-podrinjskog kantona Goražde za 2010. godinu,

                    8/ Prijedlog Odluke o načinu raspolaganja stanovima u vlasništvu Bosansko-podrinjskog kantona Goražde,

                     9/ Nacrt Odluke o utvrdjivanju osnovica, stopa i načinu obračunavanja i uplate doprinosa za obavezno zdravstveno osiguranje na području Bosansko-podrinjskog kantona Goražde,

                    10/ Akcioni plan za implementaciju Programa mjera u zdravstvenom sektoru u 2010. godini,

                    11/ Razmatranje Informacije Vlade Bosansko-podrinjskog kantona Goražde, broj: 03-17-447/10 od 17. marta 2010. godine u vezi formiranja Stručnog tima koji će pratiti aktivnosti oko izgradnje HE “Ustikolina”. 

        Ko je za, molim, da digne ruku? /17 poslanika/
        Da li je neko protiv? /2 poslanika/

        Da li se neko uzdržao od glasanja? /5 poslanika/

       Konstatiram da je sa 17 glasova „za“, 2 „protiv“ i 5 „uzdržanih“ glasova Skupština Bosansko-podrinjskog kantona Goražde usvojila predloženi dnevni red.

Tačka 1.-


      Prelazimo na 1-vu tačku dnevnog reda: Vladin sat – poslanička pitanja i inicijative


      Begović Alija – predsjedavajući Skupštine


       Pozivam poslanike koji nisu dobili odgovore na poslanička pitanja ili tekst odgovora nije zadovoljio u cjelosti postavljeno pitanje.


     Adžem Memsur – Ja sam na 30-toj redovnoj sjednici pokrenuo poslaničku inicijativu koja se odnosila na to da sve partije koje participiraju u Skupštini Bosansko-podrinjskog kantona dobijaju po jedan primjerak Službenih novina Federacije. Koliko mi je poznato do danas niti jedan primjerak tog lista nije došao. Ne vidim da je to neko veliko izlaganje, pa bih želio da mi neko danas odgovori zašto se to nije realizovalo, a s obzirom na to da je ova Skupština izglasala zaključak pozitivno i smatram da bi trebao dobiti odgovor zašto to do danas nije realizovano.


    Agović Adis – Na prethodnoj sjednici Skupštine zatražio sam da se usmeno odgovori na inicijativu koja se odnosi na izgradnju Spomen-obilježja za nastradalu i poginulu djecu. Medjutim, nisam dobio nikakvog odgovora, ali Komsiija za mlade Skupštine Bosansko-podrinjskog kantona Goražde je razmatrala ovu moju inicijativu pa je predložila slijedeći:

Z a k l j u č a k


      Komisija za mlade Skupštine Bosansko-podrinjskog kantona Goražde, na osnovu odredaba člana 104. stav 2. i 3. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, traži od Skupštine da se Skupština izjasni o inicijativi koja se odnosi na stradalu i poginulu djecu na području Bosansko-podrinjskog kantona Goražde u periodu 1992.-1995. godina.


     Mi smo ovu inicijativu poslali prema Kolegiju, a na osnovu usmenih saznanja dobio sam informaciju da se traži obrazloženje iste. 


     Ja ću dati obrazloženje. Mislim da je na području Bosansko-podrinjskog kantona Goražde u periodu 1992.-1995. godina poginuo veliki broj djece tako da ova djeca koja su poginula u ovom periodu zaslužuju da im se uradi Spomen-obilježje npr. u Omladinskoj ulici. To je već uradio Kanton Sarajevo, tako da ne vidim ni jednog razloga zašto ne bi prihvatili ovu inicijativu.


     Druga inicijativa koju sam pokrenuo 28. 10. 2009. godine na 28-moj redovnoj sjednici Skupštine odnosila se na to da Vlada Bosansko-podrinjskog kantona Goražde razmotri mogućnost i iznadje sredstva za izgradnju Spomen-obilježja u Mjesnoj zajednici Posestra.


     Isto tako, predlažem da Skupština donese zaključak i da se podrži ova inicijativa. Sve mjesne zajednice na području Opštine Goražde su uradile ovo. Obrazloženje je sasvim jasno. Na području Mjesne zajednice Posestra bilo je osnivanje Prve Drinske brigade i mislim da ta Mjesna zajednica zaslužuje, a istovremeno Savjet i gradjani Mjesne zajednice Posestra traže da se pristupi izgradnji i da Vlada i resorno Ministarstvo, u tom smislu djeluju.



Što se tiče inicijative za izgradnju Spomen-obilježja, ona je glasila: „Da Vlada Bosansko-podrinjskog kantona Goražde i resorno Ministarstvo iznadju sredstva i mogućnost za izgradnju Spomen-obilježja za stradalu i poginulu djecu u periodu 1992.-1995. godina. 



Zato mi danas predlažemo ovaj Zaključak i ja tražim da se o oba zaključka danas izjasni Skupština Bosansko-podrinjskog kantona Goražde.



Begović Alija – predsjedavajući Skupštine



Ja osobno podržavam takvu plemenitu i interesantnu ideju, s tim što očekujem da se neko iz Vlade očituje. U svakom slučaju ovo treba procjeniti i napraviti neku vrstu projekta za ove spomenike.


Adžem Dževad – ministar za boračka pitanja u Vladi Bosansko-podrinjskog kantona Goražde 


Dao je odgovor na pokrenute poslaničke inicijative poslanika Agović Adisa i istakao da će Ministarstvo za boračka pitanja u Vladi Bosansko-podrinjskog kantona Goražde vrlo brzo predložiti prijedlog izmjena i dopuna obilježavanja značajnih datuma i dogadjaja iz odbrambeno-oslobodilačkog rata. Mišljenja smo da treba uraditi jedno šehidsko Spomen obilježje, a najbolji bi bio lokalitet Rorova da za svih 1.876 poginulih napravimo Spomen-obilježje i da to oslikava doprinos svih ljudi koji su dali živote na ovim prostorima. Nisam protiv toga da nastavimo sa izgradnjom hair česmi, ali vjerujte mi da to u narednom periodu neće ostaviti toliki značaj borbe i žrtve naroda sa ovih prostora. Mislim da ćemo pristupom i trajnim rješenjem, znači, podizanjem ploča sa imenima svih poginulih u kojima nećemo to klasifikovati po vjerskoj pripadnosti, nego za sve one koji su u ovom ratu dali doprinos i svoje živote. Mislim da će Ministarstvo predložili adekvatan projekat i da će ga ova Skupština i gradjani Bosansko-podrinjskog kantona Goražde podržati i jednom za svagda za naredne generacije ostaviti taj memorijalni kompleks u nasledje generacijama koje dolazi.



Begović Alija – predsjedavajući Skupštine



Da li je g-din Agović zadovoljan odgovorom?  Tražite da Skupština  usvoji zaključak.



Agović Adis –  Zaključak koji predlažem glasi:



Da Vlada Bosansko-podrinjskog kantona Goražde i resorno Ministarstvo iznadju sredstva za izgradnju Spomen-obilježja u Mjesnoj zajednici Posestra.



Begović Alija – predsjedavajući Skupštine



Ja ću pročitati zaključak predložen od strane Komisije za mlade Skupštine Bosansko-podrinjskog kantona Goražde.



„Komisija za mlade Skupštine Bosansko-podrinjskog kantona Goražde, u skladu sa odredbama člana 204. stav 2. i 3. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, predlaže da Skupština Bosansko-podrinjskog kantona Goražde na prvoj narednoj sjedncii donese Zaključak o prihvatanju inicijative za izgradnju Spomen-obilježja za poginulu djecu sa područja Bosansko-podrinjskog kantona Goražde“.



Mi kao Skupština trebali bi predložiti zaključak koji bi glasio: 



Prihvata se inicijativa Komisije za mlade Skupštine Bosansko-podrinjskog kantona Goražde za izgradnju Spomen-obilježja za poginulu djecu sa područja Bosansko-podrinjskog kantona Goražde iz perioda 1992-1995. godina.



Adžem Dževad – ministar za boračka pitanja



Inicijativa za podizanje Spomenika za poginulu djecu je u redu, ali ko nam garantuje da na slijedećoj sjednici nećemo imati još pet zahtjeva iz mjesnih zajednica i tu nema kraja. Danas je u pitanju jedna mjesna zajednica, a sutra ćemo imati još deset i to je dodatnih 200 hiljada KM. Ove godine Ministarstvo je planiralo da izvrši uredjenje šehidskih mezarja. Imamo Omeđak u kome imamo preko 87 šehida i to je razgradjeno mezarje o kojem niko ne vodi računa. Imamo bez ikakvih obilježja osim šehidskih nišana na prostoru Opštine Rogatica, zatim u Glamoču i Ministarstvo je ove godine planiralo da na jedan civilizovan način, prvo, odamo počast onima koji su dali svoje živote, odnosno da izvršimo tu gradjansku dužnost. Mislim da trebamo poredati red veličina i riješiti prvo one stvari za koje na kraju krajeva imamo civilizacijsku, ljudsku i svaku drugu obavezu. Ja bih vas zamolio da se o ovom drugom prijedlogu izjasnite kako hoćete, ali ponavljam da je Ministarstvo planiralo ove godine da akcenat da na uredjenje šehidskih mezarja na prostoru Bosansko-podrinjskog kantona Goražde.


Obuća Bajro – Razumijem ministra i razumijem ovakvo razmišljanje i dajemo podršku izgradnji, prije svega, jednog centralnog obilježja. Takodjer dajemo podršku inicijativi za izgradnju Spomen-obilježja za poginulu djecu sa područja Bosansko-podrinjskog kantona Goražde iz perioda 1992.-1995. godina jer i to shvatamo kao centralno obilježje i podržao bih ministra i ne bih da ulazimo po mjesnim zajednicama jer otvorit će se jedan proces. Naravno, da će Ministarstvo i Vlada Bosansko-podrinjskog kantona Goražde, siguran sam u to podržavati i te izgradnje u mjeri u kojoj može, ali nije to samo obaveza Ministarstva i Vlade nego i nekih drugih nivoa vlasti. Ne bih da mi ovdje otvaramo taj jedan proces koji može nastati. Ovu prvu prvu inicijativu trebamo podržati, a druga ostaje da se to radi u nekoj redovnoj proceduri.



Agović Adis – Ja neću insistirati na ovoj inicijativi, ali kako g-din predsjedavajući reče može neki opći zaključak u tom smislu da se donese.



Begović Alija – predsjedavajući Skupštine



Mislim da nema potrebe jer smo ga izrekli i on ima svoju težinu



Agović Adis – Odsutajem od inicijative za izgradnju Spomen obilježja u Mjesnoj zajednici Posestra, a insistiram da Skupština glasa o zaključku za izgradnju Spomen-obilježja za poginulu djecu sa područja Bosansko-podrinjskog kantona Goražde iz perioda 1992-1995. godina.



/Sjednici prisustvuje 23 poslanika/



Begović Alija – predsjedavajući Skupštine



Molim da se izjasnimo o slijedećem zaključku:

                          Prihvata se inicijativa Komisije za mlade Skupštine Bosansko-podrinjskog kantona Goražde za izgradnju Spomen-obilježja za poginulu djecu sa područja Bosansko-podrinjskog kantona Goražde iz perioda 1992-1995. godina.



Ko je za, molim, da digne ruku? /23 poslanika/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 23 glasa „za“ donijela slijedeći:

Z a k l j u č a k

                          Prihvata se inicijativa Komisije za mlade Skupštine Bosansko-podrinjskog kantona Goražde za izgradnju Spomen-obilježja za poginulu djecu sa područja Bosansko-podrinjskog kantona Goražde iz perioda 1992-1995. godina.



Bašić Redžo  - Na prošloj redovnoj sjednici Skupštine koja je održana 23. februara 2010. godine pokrenuo sam inicijativu da Vlada Kantona pripremi i realizuje projekat preventivnog čišćenja korita rijeke Drine, Prače i Koline sa posebnim akcentom na naseljena mjesta u cilju zaštite stanovništva i njihovih materijalnih dobara od poplava. Nisam  dobio informaciju da li je uopće ova inicijativa bila na Vladi i šta Vlada namjerava poduzeti po ovom pitanju?



Kurtović Mustafa – minsitar za privredu u Vladi BPK-a Goražde



Vodotok rijeke Drine je vodotok prve kategorije i isključiva nadležnost po Zakonu o vodama  čišćenja priobalja je u nadležnosti Agencije za vodno područje rijeke Save Sarajevo, a vodotoci druge kategorije, gdje su mali vodotoci o kojima ste govorili je u nadležnosti Kantona. Mi smo u prošloj godini u saradnji sa lokalnim zajednicama izvršili čišćenje dijela Drine u užem gradskom jezgru. Takodjer, u finansijskom planu za vodno područje rijeke Save Sarajevo za ovu godinu planirana su sredstva za djelimični nastavak čišćenja priobalja u užem gradskom području Goraždu, a takodjer i nastavak radova na obaloutvrdama rijeke Koline i rijeke Prače. Slijede procedure od strane Agencije i bit ćemo na vrijeme informisani.



Begović Alija – predsjedavajući Skupštine



Da li je poslanik zadovaljan odgovorom? /Jeste/.



Bila je inicijativa g-dina Damira Žuge koju je izrekao na prošloj sjednici Skupštine. U tom smislu smo dužni da se na današnjoj sjednici o njoj izjasnimo. Dakle, na kraju ove tačke da se izjasnimo o ovoj inicijativi.



Delizaimović Alma – ministrica za obrazovanje, nauku, kulturu i sport u Vladi BPK-a Goražde



Poslanička inicijativa izrečena od strane poslanika Damira Žuge dobila je odgovor od strane Ministarstva. Kriteriji za izbor predsjednika i članova školskih odbora nisu nikada postojali, a oglasi u prošlom periodu su raspisivani na potpuno isti način kako su i sada raspisivani. Dakle, Ministarstvo u tom pogledu ništa nije mijenjalo. Moje mišljenje je, ako se prijavi dovoljan broj kandidata, da na tim pozicijama trebaju biti ljudi sa VSS. Medjutim, praksa pokazuje neke druge stvari. Od kada sam ja u Ministarstvu samo smo jedanput raspisivali oglas i to za popunu  predsjednika Školskog odbora, s obzirom da su dotadanji predsjednici podnijeli ostavku jer su školski odbori imenovani 2007. i 2008. godine i njihov mandat traje do 2011. i 2012. godine. Po tim kriterijima je  uslov bio VSS i VŠS. Jedino šta je Ministarstvo sada uradilo je da je donijelo kriterije koji su trebali ranije biti donešeni da bi na osnovu njih Komisija mogla predložiti Vladi imenovanje tih školskih odbora. Moje mišljenje je da se vrlo mali broj prijavljuje za članstvo u školskim odborima jer se oni ne plaćaju i vjerovatno je to razlog zašto niko nema motiva da se prijavi i tom smislu ja predlažem da i dalje ostane VSS i VŠS s tim da ukoliko se prijave ljudi sa VSS, naravno, da će imati prednost u odnosu na knadidate koji se prijave sa VŠS.



Žuga Damir – Razlog zašto sam pokrenuo ovu inicijativu jeste što sam vidio ove Kriterije u „Službenim novinama“. Možda što radim u prosvjeti pa sam fokusiran na ove stvari. Znam koliko se gubi sudskih sporova baš iz razloga što nemaju kvalifikovane ljude koji bi napravili kriterije za prijem, odluke i sve se to radi ad-hok. Kada bi izanalizirali koliko je ovaj Kanton platio zbog takvih propusta što nemamo pravnike ili ekonomiste na tim mjestima koji bi ukazali na neke propuste. Poznato nam je da većina škola na mjestu sekretara nema diplomirane pravnike jer u sistematizaciji tako nije predvidjeno. Za mene je neshvatljivo da nisu postojali ti kriteriji. Smatram da prvi čovjek Školskog odbora treba da bude visoko obrazovan čovjek. Znači, samo prvi a ostali mogu biti sa višom školskom spremom. Hajmo izmijeniti da ne mora imati 5 godina radnog iskustva pa ćemo dobiti sve ove mlade koji će biti na čelu tih školskih odbora. Moja inicijativa je da poboljšamo rad obrazovnih ustanova. 

Begović Alija – predsjedavajući Skupštine



Meni se dopada ovakva inicijativa. Potrebni su nam uvijek na rukovodećim mjestima kompetentni i stručni ljudi. S toga je ovakva inicijativa pohvalna. Ja sam razmišljao, možda, da li je prezahtjevno da je obaveza pravni ili ekonomski fakultet pošto  postoje neki drugi fakulteti i visoke spreme koje bi mogli kompetentno obavljati tu funkciju. U principu, inicijativa je prihvatiljiva stoga što stoji da trebaju, a ne moraju imati, ili prednost imaju, zbog toga što se nije prijavio niko sa visokom stručnom spremom. Ako se nešto ne plaća niko nije zainteresiran. U tom slučaju bih podržao ovakvu inicijativu. Znači, da imaju prednost kandidati sa VSS i da se tako i tumači. Možda da do kraja g-din Žuga ramisli o mom prijedlogu i da u tom smislu dotjera svoju inicijativu. 



Džemidžić Envera – Podnijet ću inicijativu na inicijativu. Obzirom da sam više puta postavljala poslaničko pitanje o neimenovanju direktora Kantonalne bolnice i pokretala inicijativu o imenovanju, a bojim se da taj proces neće još završiti i Vlada će kršiti Zakon i dalje i imat ćemo nezakonit rad te Javne ustanove, jer sadašnji direktor vrši funkciju V.D petnaest  mjeseci. Znači, petnaest mjeseci obavlja tu funkciju nezakonito, a za sve je kriva Vlada Bosansko-podrinjskog kantona Goražde koja ne daje saglasnost na kandidata koji je predložio Upravni odbor Kantonalne bolnice Goražde.



Zato, ja sam zato, da mi ogradimo sebe od nezakonitih radnji i donesemo slijedeći:

Z a k l j u č a k



Nalaže se nadležnom Ministarstvu i Vladi Bosansko-podrinjskog kantona Goražde da, u roku od 15 dana, izvrši imenovanje direktora Kantonalne bolnice Goražde.



Na osnovu članova 95., 202. i 203. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, pokrećem slijedeću:

POSLANIČKU INICIJATIVU



Za izmjenu Odluke kriterija za kategorizaciju utvrdjenih lokalnih cesta na području Bosansko-podrinjskog kantona Goražde, tj. predlažem da Vlada Bosansko-podrinjskog kantona Goražde utvrdi lokalnu cestu koja je u interesu Bosansko-podrinjskog kantona Goražde, tj. put Ustikolina-Bavčići-Sorlaci u dužini od oko 7 km, jer je u članu 2. stav 2d. Opštih kriterija za kategorizaciju lokalnih cesta rečeno da spadaju putevi koji imaju historijski značaj. Smatram da selo Bavčići ima historijski značaj za Bošnjački narod u proteklom odbrambeno-oslobodilačkom ratu. U ovom selu je u toku jednog dana od strane agresora na svirep način ubijeno 23 njegova stanovnika.



Naša obaveza je da se potrudimo da to nikada ne bude zaboravljeno i da svake godine na dan pogibije odamo počast nevino stradalom Bošnjačkom stanovništvu. U ovom trrenutku ono što mi možemo da uradimo jeste proglašenje ove lokalne ceste od interesa za Bosansko-podrinjski kanton Goražde.



Trenutno ovaj put je u veoma lošem stanju što dodatno otežava život povratnicima u pomenuta sela.



Omerbašić Jasmina – Na osnovu člana 202. i 203. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Groažde“, broj: 10/08/, postavljam slijedeće:

POSLANIČKO PITANJE



S obzirom da je Zakon o izmjenama i dopunama Zakona o osnovnom odgoju i obrazovanju donesen, a Zakon o izmjenama i dopunama Zakona o srednjoj školi povučen iz skupštinske procedure, pitanje upućujem Ministarstvu za obrazovanje, nauku, kulturu i sport, tačnije Ministrici za obrazovanje, nauku kulturu i sport: Dokle će važiti interni akt upućen svim osnovnim i srednjim školama o „obustavljanju do daljnje“ primjene „Pravilnika o ocjenjivanju i napredovanju nastavnika i stručnih saradnika u osnovnim i srednjim školama“?

O b r a z l o ž e n j e



Naime, u februaru ove godine po važećem Pravilniku trebalo se pristupiti ocjenjivanju nastavnika, ali je to upućenim aktom Ministrica stornirala. Mislim da je to neopravdano i da se krši Zakon!



Odgovor tražim u pisanoj formi.



Borović Mensud – Na osnovu člana 202. i člana 203. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, p o d n o s i m:
1. POSLANIČKU INICIJATIVU

                          Obzirom na prisutni i sve izraženiji problem, kao i potencijalnu opasnost koju za gradjane predstavljaju psi-lutalice, a posebno za djecu predškolskog i osnovnog školskog uzrasta na putu od kuće do škole i nazad, podnosim inicijativu da nadležni organi Kantona i općina hitno poduzmu odgovarajuće mjere za uklanjanje istih sa ulica i naselja, a s ciljem sprečavanja nastanka eventualnih neželjenih posljedica.

2. POSLANIČKU INICIJATIVU

                          Podnosim inicijativu da nadležni organi u Bosansko-podrinjskom kantonu poduzmu aktivnosti na angažovanju stručnih i kompetentnih institucija i organizacija s ciljem vršenja odgovarajućih mjerenja o eventualnoj prisutnosti radioaktivnog zračenja na područjima u Bosansko-podrinjskom kantonu koja su u vrijeme agresije na Republiku Bosnu i Hercegovinu bila izložena dejstvu minsko-eksplozivnih materija i projektila od strane avijacije NATO snaga /npr. šire područje Ustikoline, Osanica i druga područja/ i o rezultatima i nalazima po navedenom pitanju informišu gradjane.



Ferhatović Jasmin – Na osnovu člana 202. i 203. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Groažde“, broj: 10/08/, podnosim slijedeće:

I N I C I J A T I V E



1/ Da Vlada Bosansko-podrinjskog kantona Goražde hitno iznadje finansijska sredstva za sanaciju putnih pravaca Prača-Kriva Draga-Goražde i Datelji-Orahovice-Ilovača-Osanica.



2/ Da resorno Ministarstvo angažira dva putara na putnim pravcima Prača-Kriva Draga-Goražde i Datelji-Orahovice-Ilovača-Osanica.

O b r a z l o ž e n j e



Na tim putnim pravcima nemoguće je više odvijanje soabraćaja tj. gradjani Općine Pale-Prača liječenje, školstvo, odlazak na posao, funkcionisanje lokalne zajednice došlo je u fazu nemogućeg. Nikada niste sigurni hoćete li bezbjedno doći u Goražde, odnosno sigurno se vratiti u Praču.



Na kraju sanacija tih putnih pravaca u avgustu ili septembru ne treba.


Bašić Redžo –  Svakoga dana djeca koja se vraćaju iz Osnovne škole „Husein ef. Đozo“ i koja prelaze na pješačkom prelazu u ulici Kulina Bana /ispred Privredne banke/ rizikuju svoj mladi život zbog toga što je semafor fizički oštećen i van funkcije duži vremenski period i zato postavljam slijedeće:

POSLANIČKO PITANJE



U čijoj nadležnosti je održavanje ovog semafora i kada će isti biti popravljen i stavljen u funkciju?



Odgovor na ovo pitanje tražim u pismenoj formi i da mi se dostavi u skladu sa članovima 202. i 208. Poslovnika Skupštine.

                        Obzirom da je Podhranjenski potok vodotok II kategorije i da je isti u nadležnosti Kantona, postavljam slijedeće:

POSLANIČKO PITANJE



Kada će početi natkrivanje Podhranjenskog potoka i uredjenja istog u najužem dijelu grada Goražda koji je sjedište Bosansko-podrinjskog kantona Goražde?



Odgovor na ovo pitanje tražim u pismenoj formi i da mi se dostavi u skladu sa članovima 202. i 208. Poslovnika Skupštine.



Agović Adis – U potpunosti podržavam inicijativu g-dina Jasmina Ferhatovića koji je predložio da se prime dva putara za održavanje pomenutih puteva.

                         Na osnovu člana 202. i 203. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, pokrećem slijedeću:

POSLANIČKU INICIJATIVU



Da se iznadju sredstva i mogućnost od strane Vlade Bosansko-podrinjskog kantona Goražde i Ministarstva za privredu Bosansko-podrinjskog kantona Goražde za uvodjenje putara na putnom pravcu Mravinjac-Berič-Spahovići i Rešetnica-Osanica.



Turčalo Mehmed – Prije 62 dana skupštinski zaključak koji se odnosio na formiranje Ekspertnog tima za rješavanje problema Mljekare je probio sve termine i, evo, vidjeli ste da je nakon 62 dana ostalo i dalje da se ova tačka dnevnog reda nije mogla uvrstiti i mi smo u samom startu ove današnje Skupštine tražili da se ova tačka dnevnog reda razmatra, ali danas nismo dobili mogućnost ni da to bude Informacija i ja u ime Kluba poslanika Stranke za Bosnu i Hercegovinu pokrećem inicijativu koja je do sada, možda, i najkonkretnija od ovoga svega što smo radili kako bi se ova agonija na neki način počela privoditi kraju.



Na osnovu člana 95., 202. i 203. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Groažde“, broj: 10/08/, pokrećem slijedeću:

POSLANIČKU INICIJATIVU

Vezano za rješavanje Mljekare „Milgor“ Mravinjac



Klub poslanika Stranke za Bosnu i Hercegovinu smatra da svi želimo da se pitanje Mljekare „Milgor“ konačno riješi.



Svjedoci smo da je bilo bezbroj pokušaja, inicijativa, radnih i ekspertnih grupa. Evo, i Ekspertna grupa je potrošila svoje vrijeme od 45 dana, a da nije ponudila rješenje.



Klub  poslanika Stranke za Bosnu i Hercegovinu Vladi Kantona podnosi slijedeću inicijativu:

· Da  Vlada Bosansko-podrinjskog kantona Goražde hitno organizira ozbiljan sastanak sa svim koji su bili direktno uključeni u izvršnoj i zakonodavnoj vlasti Bosansko-podrinjskog kantona Goražde vezano za Mljekaru „Milgor“. U tu svrhu je potrebno da Vlada pripremi svu raspoloživu dokumentaciju vezanu za Mljekaru „Milgor“.

                               Dakle, sastanku trebaju biti prisutni svi bivši i aktuelni predsjednici Kantona, premijeri, ministri privrede i finansija, Kantonalni prvobranilac i svakako predstavnici Kraljevine Holandije, kao i Upravni odbor UG „Farmer“ i Menadžement Mljekare „Milgor“, dakle, pozvati sve koji su bili uključeni od 1997. godine do danas, a to su Raščić Rijad, Pršeš Hamid, Obhođaš Salko, Begović Alija, Halilović Salem, Kulin Ibro, Imamović Ibrahim, Mašala Elfad, Obuća Sedina, Pleh Muhidin, Kurtović Mustafa, Uruči Nazif, Delahmet Mensur, Deljo Zijad i Sijerčić Emir.



Mi vjerujemo da ovi ljudi mogu na osnovu podataka, dokumentacije i spoznaja koje imaju odlučujuće pomoći Vladi Bosansko-podrinjskog kantona Goražde da se dugogodišnja agonija radnika i farmera konačno riješi, te stoga očekujemo da Vlada Kantona pozive svima predloženim uputi odmah i time pokaže želju da se ovo pitanje konačno riješi. 



Frašto Emir – Na 33-ćoj sjednici Skupštine pod osmom tačkom smo raspravljali o stavu Vlade Kantona o opravdanosi vodjenja postupaka po tužbama iz pasivnog podbilansa. Tu nas je g-din direktor Agencije za privatizaciju upoznao sa stanjem i dokle se otišlo s tim. Izmedju ostalog, smo saznali da je GIRO „Drina“ dobila preko 500.000 KM za objekte u Crnoj Gori. Molim stav Vade po ovom pitanju i da li ona to opravdava?


Kumro Mesud – Ja imam jednu poslaničku inicijativu i jedno poslaničko pitanje.



Proljeće nam je došlo i nečist grad i ulice na području Kantona došli su do punog izražaja. U tom smislu imam poslaničku inicijativu prema Vladi Bosansko-podrinjskog kantona Goražde da preko Ministarstva za urbanizam učini nešto da se nadležno Ministarstvo, odnosno Vlada više aktivira na rješavanju problema odlaganja i deponovanja smeća. Isto tako bilo bi lijepo ako bi Vlada preko resornih ministarstava, u saradnji sa nadležnim službama u opštinama, nevladinim udruženjima, školama, organizovala veliku akciju čišćenja i uredjenja svih naselja i javnih površina na području našeg Kantona. Obzirom da je april mjesec, mjesec Planete Zemlje mogli bismo više uraditi u ovom smislu. Obzirom da je ovo inicijativa i da nas Poslovnik obavezuje da čekamo mjesec dana na ovu moju inicijativu pa da se o njoj izjasnimo, ne bih vas smio zamoliti obzirom na moj osjećaj legalizma da se o njoj danas izjašnjavamo, nego da zakažemo jednu sjednicu Skupštine narednih dana, ako ste vi zato, a ako ste vi da se danas izjasnimo onda ću i ja pregriješiti. 



Imam poslaničko pitanje kolegama poslanicima u Domu naroda  Federalnog Parlamenta da nas informišu o njihovim aktivnostima u Federalnom Parlemntu u smislu postavljanja poslaničkih pitanja, inicijativa, predlaganja zakonskih propisa, ulaganja amandmana i isto tako da nas informišu o efektima njihovog angažovanja u Parlamentu. Mislim da nije potrebno puno obrazlagati ovo moje pitanje. Smatram da je to njihova obaveza da informišu nas poslanike u ovoj Skupštini i cjelokupnu javnost Bosansko-podrinjskog kantona, obzirom da su oni delegirani ispred ove Skupštine.



Mulahmetović Mirsad – Prvo pitanje. Mi znamo da imamo tužbe od uposlenika osnovnog obrazovanja, koje kada se prevedu u novac to je oko 4 miliona KM. Ne znamo šta je uradjeno, dokle je to došlo i šta se radi na tom polju?



Drugo pitanje, Bazna hemija. Mi znamo da je gore nestala platina i srebro. Dokle je to došlo, šta rade organi gonjenja i dokle je to stiglo?



Treće, pitam Vladu kada će se uključiti, jer vodosnadbijevanje na području Osanice, Vranića, Mravinjca i Vitkovića nije samo od općinskog interesa i Kanton treba da se uključi. Koliko su uradili, šta su uradili, koliko su novca do sada dali i hoće li se konačno uključiti da se završi to vodosnadbijevanje, a znamo da smo na predizbornim skupovima iz svih stranaka to obećavali.



Dalje, nikada nas niko nije informisao šta je sada sa Domom za stara i iznemogla lica. Je li gore teče med i mlijeko i ne trebamo ništa više da znamo pošto smo održali sjednicu i nešto smo radili. Znači, šta je uradjeno, dokle se stiglo i je li u Domu za stara i iznemogla lica sve u redu? 



Dalje, imali smo posjetu ministrice Alićke. Šta je ona tražila ovdje? Da li Vlada zna šta je ona radila? Koliko imamo koristi, a koliko štete od njene posjete? Da li je poljuljala medjuljudske odnose njenim dolaskom i šta je uradjeno na tom polju?



Halilović Adis – Pokrećem poslaničku inicijativu da Ministarstvo za boračka pitanja razmotri mogućnost izmjena naziva  manifestacije koja nosi trenutno naziv „Dani otpora“ i da se u naziv iste ubaci epitet Grada heroja.

O B R A Z L O Ž E N J E



Mi kao da se stidimo epiteta Grada heroja, a nisam siguran da li postoji još ijedna općina u Federaciji Bosne i Hercegovine koja je zvanično dobila ovaj naziv. S druge strane gledano rijetka je općina koja nema dan obilježavanje Dana otpora. Ne treba bježati od toga i smatram opravdanim da se ubaci u naziv manifestacije i  Grad heroj. 



Frašto Emir  - Na postavljeno pitanje, šta rade federalni poslanici u Domu naroda, zajedno sa Ministarstvom za finansije i Ministarstvom za privredu poslanici su pripremali inicijative i pitanja. Jedno od njih se odnosi na aktuelni Zakon o platama i naknadama, a naš se odnosio da se kantonima koji ne mogu izvršavati obaveze predvidjene ovim Zakonom da se odredi grant. Dakle, kantoni koji ne mogu izvršavati obaveze prema svojim budžetskim korisnicima, obzirom da smo mi već uradili neke stope, recimo 50% od dnevnica to će tek da uradi Federacija. Mi nemamo gdje više da spuštamo to. Dakle, ono  što se ne može izvršavati da se reguliše grantom Federacije. To nam nije prihvaćeno, ali nije ni prihvaćen čitav zakon. Druga inicijativa se odnosi na Zakon po kom bi mogli da imamo neke koristi i moram da kažem da je posredovanjem predsjevajućeg Kluba Bošnjačkog naroda Alije Begovića da je dio naših inicijativa uvažen. Odnosi se na tri stvari: da se vrši novčani podsticaj, a to je Zakon o podsticajima u ruralnom razvoju, da se vrši regionalizacija i reonizacija. Najvažniji naš pokušaj je da svi kantoni koji apliciraju na sredstva podrške ne idu 3%. To je upitno i još se nije izjašnjavalo o tome.  Tražili smo da niti jedan kanton od odobrenih sredstava, u ovom slučaju je to 60 i nešto miliona KM ne bude ispod 3%. Dakle, da zahtjevi niti jednog kantona ne dobiju manje. Zato da ne dodjemo u situaciju, kao što smo prošle godine dobili 0,3%. O tome će se još voditi rasprava i mogu reći da se o tome nismo uspjeli dogovoriti. Još je bila inicijativa da se onim kojim se dodjeli pomoć, podsticaj u poljoprivredi, da se plaćaju doprinosi za zdravstvo i PIO. Postoji razumijevanje za to, ali je to teško odraditi. Znači, to je nešto na čemu bi tebalo raditi. Dakle, da ljudi  koji dobiju podsticaj od 10.000 KM da u godinu dana dobiju 1.000 da je uplaćen PIO i zdravstveno, što bi automatski povećalo broj uposlenih i bila bi opšta korist. To su dva  zakona koja smo pokušali sa našim ministarsvima zajedno da  donesemo. 
Begović Alija – predsjedavajući Skupštine



Što se mene tiče, g-dine Kumro dobro je što ste postavili to pitanje, ali mi treba, zaista, jako puno vremena da odgovorim. Koliko sam ja razumio vi ste pitali za čitam ovaj naš angažman u Parlamentu i ja ću vam svoj odgovor dostaviti do slijedeće sjednice.



Kumro Mesud – Ja to, predsjedavajući, očekujem ne samo od vas nego od svih poslanika. Ovom prilikom ja bih se zahvalio kolegi Fraštu što se potrudio da odmah odgovori na postavljeno pitanje. Medjutim, moram izraziti svoje razočarenje odgovorom, obzirom da sam ja postavljajući pitanje bio jasan da se informišemo mi poslanici o aktivnosti i o, efektima tih aktivnosti. Da se upoznamo koliko su gradjani ovog Kantona imali direktne koristi od tih vaših aktivnosti. Isto tako, kada budete pismeno odgovarali, molit ću vas da budete precizni sa terminima kada ste s kojim pitanjem išli, inicijativom i ostalim što podrazumijeva odgovor.



Obuća Bajro – Ja ću samo da intervenišem, obzirom da sam ja bolestan došao na ovu sjednicu. Ovo je rad na ivici kvoruma i smatram da Skupština Bosansko-podrinjskog kantona Goražde ne treba ovako da radi. Imamo galamu u hodniku itd., ako treba da se dogovorimo i svaki sat damo 15 minuta pauzu pa ćemo svi izaći.


Begović Alija – predsjedavajući Skupštine



Pozivam poslanike i ministre  da pažljivo prate zasjedanje i da prisustvuju sjednici Skupštine. Nemam poslovničku odredbu kojom bi to mogao staviti pod kontrolu.



Žuga Damir – Osvrnuo bih se malo na rad delegata u Domu naroda obzirom da su oni delegirani ispred ove Skupštine. Dobro bi možda bilo da razmislimo da  u narednom periodu imamo svaki put, na svakoj sjednici, zašto ne i tačku dnevnog reda da nas oni informišu o svojim aktivnostima. Možda bi sada bila predizborna, ali od oktobra mjeseca da oni budu u obavezi da informišu Skupštinu.  Ja bih volio da znamo koliko su svi ti poslanici radili i kakvu su korist gradjani Kantona imali?



Ujedno izražavam svoje nezadovoljstvo povodom izglasavanja Amandmana da penzija bude 2.100 KM i neću više to komentarisati. Samo da kažem da sam razočaran što su neki delegati ove Skupštine glasali za taj Amandman.



Imam jednu inicijativu.



Da Vlada Bosansko-podrinjskog kantona Goražde zajedno sa Javnom ustanovom Služba za zapošljavanje Bosansko-podrinjskog kantona Goražde i Javnom ustanovom Centar za socijalni rad Bosansko-podrinjskog kantona Goražde uradi socijalnu kartu za sve porodice ili domaćinstva na području našeg Kantona u kojima niko nije zaposlen, kao i Program adekvatne pomoći takvim porodicama, prije svega u zapošljavanju.

O b r a z l o ž e n j e



Siguran sam da bi realizacijom ove inicijative u dobroj mjeri bio zaustavljen razumljiv odlazak ljudi sa ovog prostora u potrazi za životnom egzistencijom. Mislim da je gore navedena inicijativa, da svaka porodica ima bar jednog zaposlenog u svom domaćinstvu obaveza svih nas i da je to prioritet za koji se moramo svi zalagati.



Znam da je to možda zakonski nemoguće uraditi, ali da radimo na tome da i Službi pomognemo da svaka porodica sa našeg Kantona ima jednog zaposlenog i onda bi sigurno zaustavili odlazak ljudi sa ovog područja.


Begović Alija – predsjedavajući Skupštine



Da odgovorim g-dinu Damiru što se tiče pomenutog Amandmana, mediji jako zloupotrebljavaju medijski prostor i šire netačne informacije, pa izmedju ostalog i oko tog Amandmana. Najveća penzija u Federaciji je limit koji se tim Amandmanom nije mogao preći. Koliko je meni poznato najveća penzija je negdje oko 1.400 KM i to je istina. Ostalo je sve medijska špekulacija i zloupotrebe.



Mujković Dževida – U proteklom periodu Socijaldemokratska partija je nastojala i veliku pažnju posvetila u poboljšanju kvaliteta obrazovanja na našem Kantonu. I dalje, naravno, želimo raditi na tome, a naravno cilj je opstanak našim mladih na ovom prostoru i obezbjedjenje njihove sigurne egzistencije.



Iz tog razloga Klub poslanika Socijaldemokratske partije podnosi jednu novu inicijativu s tim što je definisana u formi Smjernica kako bi ostavili otvorenu mogućnost i dalje pomoći i suradnje u realizaciji ove inicijative. Očekujem da će Skupština podržati ove Smjernice.

S m j e r n i c e

Vladi Bosansko-podrinjskog kantona Goražde u oblasti obrazovanja



Skupština Bosansko-podrinjskog kantona Goražde, u skladu sa članom 113. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, predlaže Vladi Bosansko-podrinjskog kantona Goražde, da na osnovu člana 16. stav 1. alineja b., slijedeće:



1/ Da Vlada Bosansko-podrinjskog kantona Goražde, odnosno Ministarstvo za obrazovanje, nauku, kulturu i sport za školsku 2010/2011. godinu uskladi svoj Program stručnog obrazovanja sa potrebama privrede Bosansko-podrinjskog kantona Goražde u oblasti mašinstva i metaloprerade koja je ključna razvojna, industrijska i izvozna grana Bosansko-podrinjskog kantona Goražde.



2/ Da Ministarstvo za obrazovanje, nauku, kulturu i sport razmotri potrebu osnivanja Srednje mašinske škole kao samostalne organizacione jedinice unutar Srednjoškolskog centra Bosansko-podrinjskog kantona Goražde.



3/ Da do realizacije predhodne Smjernice broj 2., Ministarstvo za obrazovanje, nauku, kulturu i sport, u okviru nastavnog plana i programa Srednje stručne škole za 2010/2011. godinu/, formira novo odjeljenje IV stepen – Mašinski tehničar za CAD/CAM /Mašinski tehničar za kompjutersko dizajniranje i programiranje/.



4/ Da Ministarstvo obrazovanja, nauke, kulture i sporta obezbijedi adekvatan prostor za prostorije u kojima bi bili smješteni učenici – Mašinski tehničari za CAD/CAM, kompjutersku opremu za učenike, te da u funkciju obrazovanja učenika uključi i sve tehnološke resurse sa kojima u oblasti CAD/CAM dizajniranja i programiranja koji su egzistirali u okviru bivšeg Centra za stručnu obuku, a da se nastavni plan i program uskladi sa tehnološkim potrebama privrede Bosansko-podrinjskog kantona Goražde.



5/ Da Ministarstvo za obrazovanje, nauku, kulturu i sport i Ministarstvo privrede organizuju sastanak sa izvozno orijentisanim preduzećima iz oblasti metalopreradjivačke industrije kako bi se utvrdile procjene potrebnih kadrova za CAD/CAM programiranje u narednih 5 godina.



6/ Da Ministarstvo za obrazovanje, nauku, kulturu i sport i Ministarstvo privrede sa preduzećima kojima su u procesu proizvodnje neophodni kadrovi za CAD/CAM programiranje postignu dogovor oko saradnje u vezi praktične obuke studenata, vrste softwera na kojem će učenici bili educirani za kompjuterski podpomognuto dizajniranje i programiranje, te saradnje u vezi uspostavljanja prostornih, tehničkih i kadrovskih uslova za tehnološki savremeni proces edukacije učenika u ovoj oblasti.



7/ Da Ministarstvo za obrazovanje za školsku 2010/2011 godinu obezbijedi dodatni podsticaj za stipendiranje studenata sa prostora Bosne i Hercegovine u oblasti CAD/CAM dizajniranja i programiranja.



Dakle, ovo su Smjernice u kojima ćemo u svakom slučaju nastojati pomoći u njihovoj realizaciji i kada sa pogledaju ove Smjernice ovo bi trebalo da se odrazi kako na osnovno, srednje, tako i na visoko obrazovanje na našem Kantonu. Ovo bi čak trebalo prenijeti i na osnovne škole, s obzirom na to da mi imamo informatiku i u osnovnoj školi. Da se vodi računa o ovome, da usvojimo ove Smjernice koje će biti velika pomoć kako našoj privredi, tako i našoj djeci koja će sutra ići  na fakultet, pogotovo na mašinstvo.



Kurtović Mustafa – ministar za privredu u Vladi Bosansko-podrinjskog kantona Goražde



Uz punu podršku, o čemu je govorila uvažena poslanica u ovoj Skupštini, da dodam da se ovih dana vode intezivni razgovori sa menadžerima kompanija iz Goražde, o čemu je govorila naša poslanica, i da upravo na ovom fonu o čemu vi govorite i u razgovoru sa ljudima sa Univerziteta u Mostaru i Sarajevu, da postoje interesi tih univerziteta sa aspekta svih ovih stvari o kojima ste govorili, posebno mašinskih inžinjera i da nije slučaju da naši menadžementi goraždanski „Bekto precize“, „Emka Bosnie“, UNIS „GINGEX“, angažuju ljude iz Beograda, Čačka, Kragujevca, eksperte u oblasti programiranja, dizajniranja i zahtjevnih tržišta koji danas važe. Još jedna dobra stvar da u „Prevent Safty“, „Bekto Precizi“ i „Preventu“ u cjelini kao grupaciji,  ovih dana slijede intezivni poslovi sa BMW-ovom i vjerujem da će doći do novih aktivnih zapošljavanja u goraždanskoj privredi.



Đozo Hasan –  Htio bih da u obliku informacije i inicijative da vas upoznam i zamolim premijera i ministra za privredu, u toku su tri konkursa Federalne Vlade za podsticaj u privredi i obrtu. Prvi je podsticaj – grant sredstva za podsticaj u privredi koji se završava 10. aprila, a drugi je za grant i kreditna sredstva za obrt, koji je tek jučer objavljen, naravno nije u „Službenom listu“, ali 30 dana traje prijavljivanje. Pa sve one koji mogu da pomognu svim onim koji su zaitneresovani, naravno, Vlada je nas preko Ministarstva za privredu informisala o ovom prvom konkursu i oni koji imaju programe trenutno su u situaciji da probaju i pokušaju da dobiju ta sredstva. Još jednom molim premijera i ministra da se angažuju u Federalnoj Vladi kako ne bi bilo kao prošli put onih prigovora na Skupštini da Kanton Goražde nije dobio sredstva iz tog dijela i da probamo da ovaj put prodjemo malo bolje.



Imamović Ibrahim – Klub poslanika Socijaldemokratske partije je u  više navrata govorio o ovome, o čemu ću ja sada govoriti, odnosno o toj inicijativi, o ravnopravnosti Bosansko-podrinjskog kantona Goražde u okviru Federacije  Bosne i Hercegovine. U posljednje vrijeme u Goraždu se vode rasprave oko kredita i može se čuti mišljenje pojedinih političkih partija da je Bosansko-podrinjski kanton Goražde uzeo 8 miliona KM da potroši, odnosno da smo mi poslanici glasali za to i da potrošimo u plate. Radi informisanja javnosti i tačne stvari Bosansko-podrinjski kanton Goražde je prošle godine kažnjen zato što se usudio da promjeni nešto u vladanju u odnosu na Federaciju, i ta kazna je bila u iznosu od 8 miliona KM. U svim prethodnim periodima Bosansko-podrinjski kanton je dobijao grant sredstva od Federacije u iznosu od 7,5 KM, 6,5 miliona KM kako kada, a prošle godine je to bilo 0 KM, a razlog je očigledan, a mi možemo pričati i špekulisati.



Da se to ne bi ponavljalo, niti jednoj političkoj opciji i nikome u budućnosti, mi trebamo da izrazimo naše stavove i ja ću vam pročitati Deklaraciju. Klub poslanika Socijaldemokratske partije pozove sve bez obzira na politička opredjeljenja da dogradimo ovu Deklaraciju, da dopunimo idejama itd. da bi mogli na slijedećoj sjednici Skupštine da izrazimo naš politički stav prema nekim stvarima.



Ja ću pročitati ovu Deklaraciju.



U skladu sa članom 110. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, od 30. juna 2008. godine, Skupština Bosansko-podrinjskog kantona Goražde, na redovnoj sjednici održanoj 1. aprila 2010. godine, d o n o s i:

D E K L A R A C I J U



Skupština Bosansko-podrinjskog kantona Goražde  podsjeća da deset ravnopravnih kantona čine Federaciju  Bosne i Hercegovine.



Bosansko-podrinjskom kantonu Goražde od početka uspostave Federacije Bosne i Hercegovine, podjelom prihoda i drugim oblicima preraspodjele ovlaštenja nisu obezbjedjeni neophodni resursi dovoljni da bude u stanju da samostalno kreira svoje politike i za njih preuzme punu odgovornost.



Gradjani Istočne Bosne ovom Deklaracijom traže od političkih partija, zakonodavne i izvršne vlasti Federacije Bosne i Hercegovine da izgradjuju sistem raspodjele tako da siromašniji kantoni imaju primjerene resurse da se u politici opredjeljuju kao i oni bogatiji.



Zalažemo se, pored izgradnje sistema solidarnosti, da se razdvoje odgovronosti sa dva nivoa u interesu transparentnosti, odgovornosti i efikasnosti. Ovo se odnosi kako na funkcije, tako i na fiskalna ovlašćenja s ciljem da se nadje jasnoća i bolja fiskalna ekvivalentnost.



Zahtjevamo od svih institucija Federacije Bosne i Hercegovine i Bosansko-podrinjskog kantona Goražde da u svom djelovanju dosljedno poštuju ustavne ovlasti, specifičnu situaciju u Bosansko-podrinjskom kantonu Goražde uvažavajući opšte interese i fleksibilnost u provedbi svake ovlasti na oba nivoa.



Naglašavamo da su Skupština, Vlada i svi organi Bosansko-podrinjskog kantona Goražde, u bilo kojoj situaciji kada federalni organi ne izvršavaju svoje ovlasti ili se odriču tih ovlasti u korist trećih, a odnose se na resurse Bosansko-podrinjskog kantona Goražde, obavezni, u najkraćem roku, preuzeti te ovlasti u punom kapacitetu.



Ovo je nacrt ove Deklaracije. Pozivamo sve, neovisno o političkoj pripadnosti, da  dogradimo ovu Deklaraciju. Želja nam je da ovo bude Deklaracija gradjana Istočne Bosne koja će uputiti jasnu poruku organima Federacije da smo mi Kanton, da smo ravnopravni sa svim kantonima i da imamo suvereno pravo da odlučujemo kako ćemo uspostavljati političke stvari i da budemo ravnopravni u svemu. Da ne pričam sada o Drini, „Ginex“ ili bilo kojoj drugoj stvari, ali sve stvari nam se mogu ponoviti i da nam se nikada više ne ponovi da budemo kažnjeni finansijski, da moramo uzeti kredit i taj kredit im neće biti vraćen zato što je Federacija obavezna da svim svojim sastavnim dijelovima obezbijedi dostatna sredstva gdje se mogu finansirati osnovne funkcije. Ako mi budemo preko toga trošili pare onda da se snalazimo itd., ali da ne budemo ucijenjeni ni po kom osnovu.



Žuga Damir – G-din Imamović je rekao da je Bosansko-podrinjski kanton Goražde u proteklom periodu kažnjen zato što je odlučio da promjeni nešto. Ko je odlučio? SDP je odlučio da zaustavi razvoj Kantona, da udje u vlast i Bosansko-podrinjski kanton je kažnjen, ali ne gradjani kantona, ne mi, nego gradjani Kantona. Nama je je dobro, a kako je gradjanima to pitajte njih. Je li bolje danas kada ste u vlasti ili kada ste bili opozicija?



Imamović Ibrahim – Ovo treba da bude Deklaracija gradjana Istočne Bosne. Predlagač mora neko da bude. Mi smo predlagači. Molim da se svi priključimo i neka niko na ovome ne skuplja poene, nećemo ni mi skupljati. Da napravimo jednu jasnu Deklaraciju da se Bosansko-podrinjskom kantonu Goražde u Budžetu Federacije, u raspodjeli prihoda, moraju obezbjediti dovoljna sredstva bez obzira ko bude ovdje sjedio da ne ovisimo o lobiranju raznih grupa. Ono što moramo jasno da kažemo, iz bilo koje partije, mi ne tražimo da nam se ništa poklanja ili daje, nego ono što nam pripada i tražimo ravnopravnost. 



Podrug Salko –  Ponukan prilivom sredstava i grant sredstava sa viših nivoa vlasti ja ću postaviti pitanje ministru finansija kakav je tok priliva sredstva za prethodna tri mjeseca, da li je Kanton održiv i kakvo je stanje na našim računima, recimo danas?



Pleh Muhidin – ministar za finansije u Vladi Bosansko-podrinjskog kantona Goražde  



Na pitanje uvaženog poslanika g-dina Podruga, jedna nezvanična informacija kada su u pitanju ostvareni prihodi sa 31. 03. 2010. godine je slijedeća: Izvorni prihodi sa 31. 03. 2010. godine izvršeni su u kapacitetu 6.463.000 KM, odnosno 64,15%. Pošto u periodu 1. 01. – 31. 03. 2010. godine imali smo izvršenje samo izvornih prihoda, a izvorni prihodi u ukupnoj masi Budžeta u 2010. godini su 28,9 miliona KM isti su imali izvršenje za prva tri mejseca u iznosu manjem o planiranih projekcija za 11,21%. Pitanje g-dina Podruga je funkcionisanje, odnosno izvršavanje obaveza. U ovom momentu Budžet se izvršava i likvidan je, tako da nemamo neizmirenih obaveza. Sa današnjim danom prispjelo je 74.000 KM, tako da smo likvidni. Finansijsko stanje na računu zadovoljava, odnosno može podmiriti tekuće potrebe, tako da taj dio nije upitan. Medjutim, evidentno je da je zbog slabog priliva finansijskih sredstava koji je imao kontinuitet pada, prvi mjesec je bio 2.352.000 KM, drugi mjesec 2.029.000 KM, i treći mjesec je 2.055.000 KM, znači, nažalost, imao je trend pada prihoda i ako apsolutni iznos trećeg mjeseca govori nešto više u odnosu na drugi mjesec, ali u trećem mjesecu imali smo veći broj pražnjenja, 22 pražnjenja u odnosu na drugi mjesec. Ono što je zakonska obaveza Ministarstva za finansije, pošto su operativni planovi budžetskih korisnika za prva tri mjeseca iznosi 8.520.000 KM, a pratili ste izvršnje vlastitih, odnosno prihoda po svim osnovama to su izvorni prihodi, isključivo za tri mjeseca su 6.436.000 KM i evidentno je da tu ima odstupanja. Ministarstvo za finansije će iduće sedmice, pošto smo pozvani, u Federalno Ministarstvo za finansije da se vidi šta i na koji način ova dubioza za prva tri mjeseca, koja je evidentna, u iznosu većem od 2 miliona KM, a neminovnost je za pokriće iste. Ukoliko se ne bi desilo da imamo adekvatno pokriće dubioze za prva tri mjeseca neophodnost i neminovnost je postupiti u skladu sa članom 22. i 23. Zakona o budžetima, a to je da Ministarstvo za finansije uputi ka Vladi prijedlog mjera za provodjenja mjera uspostave uravnoteženja Budžeta. Naša obaveza je da o tome Skupštinu izvjestimo u roku od  15 dana. I ono što želim na kraju da kažem po pitanju preuzetih obaveza, odnosno finansijskih sredstava doznačenih  u 2009. godini Ministarstvu za finansije Posavskog kantona i Ministarstvu za finansije Bosansko-podrinjskog kantona Goražde, mi smo uputili akt prema Federalnom ministarstvu za finansije i u toku su aktivnosti da se doznačena finansijska sredstva za 2009. godinu u iznosu od 8.700.000 KM, koja su vidjet će te u Izvještaju o izvršenju Budžeta za 2009. godinu, kod nas evidentirani kao primici po osnovu zaduživanja sa većeg nivoa i nastoji se, a i neophodnost je ovo što je iznio g-din Frašto koje aktivnosti imaju na Domu naroda, da se iznos od 8.700.000 KM u prethodnoj godini preinače u grant sredstva, a da se za 2010. godinu na adekvatan način definiše kako i na koji način potpora će biti u 2010. godini. Radi vaše informacije mi smo već uputili akt da su nam neophodna finansijska sredstva za prvih 6 mjeseci, cca 8,5 miliona KM, to su neke pretpostavke prema punjenju Budžeta po postojećoj dinamici. Šta će od toga da bude imat ćete informaciju na slijedećoj sjednici Skupštine. 

Begović Alija – predsjedavajući Skupštine


  Imamo zaključak koji je predložila poslanica g-đa Džemidžić Envera, a koji glasi: 



Nalaže se nadležnom Ministarstvu i Vladi Bosansko-podrinjskog kantona Goražde da, u roku od 15 dana, izvrši imenovanje direktora Kantonalne bolnice Goražde.



Ko je za ovakav zaključak, molim, da digne ruku? /10 poslanika/



Ima li neko protiv? /Niko/



Da li se neko uzdržao od glasanja? /14 poslanika/



Konstatiram da sa 10 glasova „za“ i 14 „uzdržanih“ glasova Skupština Bosansko-podrinjskog kantona Goražde nije prihvatila zaključak poslanice Džemidžić Envere.

Begović Alija – predsjedavajući Skupštine



Pošto se niko više ne javlja za riječ, zaključujem 1-vu tačku dnevnog reda: Vladin sat – poslanička pitanja i inicijative i pozivam sve na koje se odnose poslanička pitanja i inicijative da, u Poslovnikom odredjenom roku, dostave odgovore.

Tačka 2.-
          

Prelazimo na 2-gu tačku dnevnog reda: Prijedlog Zakona o pripadnosti javnih prihoda u Bosansko-podrinjskom kantonu Goražde i finansiranju Bosansko-podrinjskog kantona Goražde.



Obrazloženje po Prijedlogu Zakona o pripadnosti javnih prihoda u Bosansko-podrinjskom kantonu Goražde i finansiranju Bosansko-podrinjskog kantona Goražde dao je ministar za finansije u Vladi Bosansko-podrinjskog kantona Goražde Muhidin Pleh.



/Sjednicom predsjedava zamjenica predsjedavajućeg Skupštine Milović Daliborka/



Milović Daliborka – zamjenica predsjedavajućeg Skupštine



Otvaram raspravu po Prijedlogu Zakona o pripadnosti javnih prihoda u Bosansko-podrinjskom kantonu Goražde i finansiranju Bosansko-podrinjskog kantona Goražde.


Borović Mensud -  Na prijedlog Zakona o pripadnosti javnih prihoda u Bosansko-podrinjskom kantonu Goražde i finansiranju Bosansko-podrinjskog kantona Goražde predlažem slijedeći:

A m a n d m a n


U članu 5. stav 1. tačka 4. umjesto teksta „naknade i takse u skladu sa općinskim propisima“, predlažem da stoji: „naknade i takse u skladu sa kantonalnim i općinskim propisima“.
O b r a z l o ž e n j e



Obzirom da se u pojedinim kantonalnim propisima kao što su Zakon o administrativnim taksama, Zakon o komunalnim taksama i drugi propisani odredjeni prihodi Općine, kao npr. takse koje se plaćaju za spise i radnje kod općinskih službi za upravu, komunalne takse i dr. smatram da je u tom dijelu ovaj Zakon neophodno uskladiti sa postojećim kantonalnim zakonima, odnosno izvršiti izmjenu u članu 5. prijedloga Zakona. To ništa ne mijenja samo se u okvire Zakona dovodi odrednica koja je primjenjena kroz druge zakone.



Imamović Ibrahim –  Opštine u sastavu Kantona trebaju da imaju svoje izvorne prihode i da imaju veću autonomiju i da imaju, ukoliko im obezbjedimo više sredstava, i više mogućnosti da kreiraju vlastite stvari. U tom smislu Socijaldemokratska partija na prijedlog Zakona o pripadnosti javnih prihoda u Bosansko-podrinjskom kantonu Goražde i finansiranju Bosansko-podrinjskog kantona Goražde predlažem slijedeće:

A m a n d m a n e



1/ U članu 4. stav 1. tačka 3. umjesto procenta „65,54“, predlažemo procenat „50“.


2/ U članu 5. stav 1. tačka 2. umjesto procenta „34,46“, predlažemo procenat „50“.


3/ U članu 7. stav 1. tačka 4. procenat „50“ predlažemo prcenat „100“.



Ovo predlažemo  da bi opštine imale veću autonomiju.



Milović Daliborka – zamjenica predsjedavajućeg Skupštine



Pošto se niko više ne javlja za riječ zaključujem raspravu po ovoj tačci dnevngo reda i predlažem da završimo sve prijedloge Zakona, pa da damo pauzu kako bi se Vlada očitovala o predloženim amandmanima, pa da se onda izjasnimo o predloženim zakonima.

Tačka 3.-



Prelazimo na 3-ću tačku dnevnog reda:  Prijedlog Zakona o vodama Bosansko-podrinjskog kantona Goražde.


Obrazloženje po Prijedlogu Zakona o vodama Bosansko-podrinjskog kantona Goražde dao je ministar za privredu u Vladi Bosansko-podrinjskog kantona Goražde Mustafa Kurtović.



Milović Daliborka – zamjenica predsjedavajućeg Skupštine



Pozivam predstavnike radnih tijela za iznesu stavove.



Bašić Redžo – predsjednik Komisije za urbanizam, prostorno uredjenje, stambeno-komunalnu politiku, infrastrukturu i zaštitu okoline


Komisija za urbanizam, prostorno uredjenje, stambeno-komunalnu politiku, infrastrukturu i zaštitu okoline Skupštine Bosansko-podrinjskog kantona Goražde, na sjednici održanoj 29. marta 2010. godine razmatrala je Prijedlog Zakona o vodama Bosansko-podrinjskog kantona Goražde, pa na osnovu člana  42. i 140  Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, predlaže slijedeće: 

A M A N D M A N E



1/ U članu 31. stav 1. na početku stava dodati riječi: „Javne institucije“, a iza riječi: „vlasnici“ ubaciti riječ: „javnih“. Ostali tekst se nastavlja.  



2/ U članu 42. stav 1. alineja j) iza riječi: „pojedinačnih“ dodati riječ: „javnih“. Ostali tekst se nastavlja.                          



3/ U članu 42. stav 2. alineja c) iza riječi: „pojedinačnih“ dodati riječ: „javnih“. Ostali tekst se nastavlja.



4/ U članu 42. stav 1. dodati alineju b/ koja glasi: „Zahvatanje vode u količini do 2 litra u sekundi ukoliko su izvor i potrošači na teritoriji dvije ili više općina“, a ostale alineje se pomjeraju: b/ postaje c/, c/ postaje d/ .... j/ postaje k/.



5/ U članu 56. stav 1. iza riječi: „nadležnost Kantona“  brisati zarez a dodati  riječi: „i općina,“. Ostali tekst se nastavlja.



6/ U članu 72. stav 1. na početku stava dodati riječi: „Javne institucije“, a iza riječi „priključe“ dodati riječ: „javne,“. Ostali tekst se nastavlja.

                         Ja bih još samo napomenuo da je na javnim raspravama rok iz člana 72. bio upitan. Da li je to dvije godine, jer sa rokom od dvije godine mi proizvodimo značajna finansijska sredstva ovom Kantonu i općinama u njegovom sastavu, tako da bih pozvao sve prisutne da se danas izjasnimo da li će to ostati rok dvije godine ili ćemo staviti duži zato što u obrazloženju ovog Zakona kaže se da će on proizvesti finansijske troškove. Mislim da će on proizvesti značajnije finansijske troškove i da se prema tome odredimo.
                        Isto tako bih skrenuo pažnju na član 11. Zakona o principima lokalne smaouprave koji je stariji zato što je uradjen u skladu sa Evropskom poveljom o lokalnoj samoupravi i ima veću težinu od bilo kojeg zakona Federacije i Kantona jer kaže: „Prijenos i povjeravanje novih poslova jedinicama lokalne samouprave bit će praćeni dodjelom sredstava potrebnih za njihovo efikasno obavljanje“. To se odnosi na član 42. gdje su dodjeljene nadležnosti lokalnoj samoupravi. Znači, samo da razmotrimo član 72. hoćemo li ostaviti rok od dvije godine ili ćemo ga promjeniti.

                        Milović Daliborka – zamjenica predsjedavajućeg Skupštine

                        Otvaram raspravu po Prijedlogu Zakona o vodama Bosansko-podrinjskog kantona Goražde.

                        U diskusiji po Prijedlogu Zakona o vodama Bosansko-podrinjskog kantona Goražde, učestvovali su: Imamović Ibrahim i Borović Mensud.



Frašto Emir – Ovdje se postavlja pitanje da li Hidroelektrana ima dozvolu. Predlažem da zauzmemo stav da to bude pitanje ove Skupštine upućeno prema Državnom Parlamentu i da se to pitanje reguliše. Šta se poduzima na zaštiti rijeke Drine? Predlažem da imamo jedan zajednički stav koji će predložiti Vlada Bosansko-podrinjskog kantona Goražde i resorno Ministarstvo, a odnosi se na upit državnim organima, dakle šta oni poduzimaju da se zaštiti flora i fauna u rijeci Drini da se reguliše taj plivni talas i da li ima dozvolu Hidroelektrana na Mratinju?


/Sjednicom predsjedava predsjedavajući Skupštine Alija Begović/.



Begović Alija – predsjedavajući Skupštine



Ko se dalje javlja za riječ?



Dalje, u diskusiji po Prijedlogu Zakona o vodama Bosansko-podrinjskog kantona Goražde učestvovao je Turčalo Mehmed i istakao da podržava prijedlog g-dina Bašić Redža da se rok iz člana 72. Zakona prolongira.
                         Begović Alija – predsjedavajući Skupštine

                          Pošto se niko više ne javlja za riječ, zaključujem raspravu po Prijedlogu Zakona o vodama Bosansko-podrinjskog kantona Goražde, s tim ćemo se o njemu izjasniti pošto se Vlada izjasni o predloženim amandmanima.
Tačka 4.-



Prelazimo na 4-tu tačku dnevnog reda:  Prijedlog Zakona o sudskim taksama.


Obrazloženje po Prijedlogu Zakona o sudskim taksama dao je ministar za finansije u Vladi Bosansko-podrinjskog kantona Goražde Muhidin Pleh.



Pleh Muhidin – ministar za finansije u Vladi Bosansko-podrinjskog kantona Goražde



Ovo je očitovanje na amandmane po Prijedlogu Zakona o sudskim taksama i ovaj Zakon bio je na jednoj od prethodnih sjednica Skupštine, kojom prilikom su uloženi amandmani.



Vlada Bosansko-podrinjskog kantona Goražde se očitovala na amandmane po Prijedlogu Zakona o sudskim taksama, što ste i dobili u materijalima, uz dopunu da je Vlada Bosansko-podrinjskog kantona Goražde uložila Amandman na dupunu člana 9. gdje se definiše oslobadjanje od plaćanja sudskih taksi i član 24. iz Prijedloga Zakona je brisan, a to je utvrdjivanje vrijednosti sudskog spora koja je regulisana Zakonom o parničnom postupku. Dobili ste i jutros ispravku jedne tehničke greške koja se potkrala, a to je tarifa broj 1. k/ preko 100.000 KM stoji u tekstu: „0,5% na označenu vrijednost spora, ali ne više od 10.000 KM“, a treba da stoji: 1.000 KM + 0,5$, na razliku iznad 100.000 KM ali ne više od 10.000 KM“. To je isto što imate u tarifi broj 8, odnosno u tarifi broj 12. 



 Begović Alija – predsjedavajući Skupštine



Dakle, mi smo proveli raspravu o Zakonu i ostalo je da se Vlada očituje o amandmanima i da se konačno očitujemo o Zakonu. 



Pošto sam proceduralno obavezan da stavim na glasanje amandmane koje  Vlada nije prihvatila možete li se očitovati da li ima takvih amandmana.



Pleh Muhidin – ministar za finansije u Vladi Bosansko-podrinjskog kantona Goražde



Ima takvim amandmana. Prvi Amandman je poslanika g-dina Damira Žuge.



 Begović Alija – predsjedavajući Skupštine



Možda će neko odustati od predloženih amandmana, vjdet ćemo kada se budemo izjašnjavali.



Ko se dalje javlja za riječ?



Agović Adis – Klub poslanika Stranke demokratske akcije predlaže slijedeći:

A m a n d m a n



Član 39. se briše. Novi tekst člana 39. glasi: „Ovaj Zakon stupa na snagu osmog dana od dana objavljivanja u „Službenim novinama Bosansko-podrinjskog kantona Goražde“, a primjenjivat će se od 01. 01. 2011. godine“.



Imamović Ibrahim –  Na Prijedlog Zakona o sudskim taksama Bosansko-podrinjskog kantona Goražde, u tehničkoj ispravci koju je iznio ministar za finansije u Vladi Bosansko-podrinjskog kantona Goražde predlažem da umjesto: „10.000 KM“, stoji: „5.000 KM“. Slažem se sa Amandman, koji je predložio kolega Agović Adis, da se ovaj Zakon primjenjuje od 01. 01. 2011. godine.


Dalje, u diskusiji po Prijedlogu Zakona o sudskim taksama Bosansko-podrinjskog kantona Goražde učestvovao je  Turčalo Mehmed.

                         Žuga Damir – Ja sam bio ubijedjen da će Vlada Bosansko-podrinjskog kantona Goražde prihvatiti sve moje amandmane jer su takse jako velike. Trebalo se uzeti u obzir specifičnost i uloga našeg Kantona u Federaciji BiH. Predlagač nije prihvatio moje amanamdne osim tarifnog broja 20., a sve ostale, njih 27, odbijeni su. Nećemo tražiti da se Skupština pojedinačno izjašnjava o mojim amandmanima. Klub poslanika Stranke za bosnu i Hercegovinu neće glasati za ovaj Zakon.


Begović Alija – predsjedavajući Skupštine



Vlada Bosansko-podrinjskog kantona Goražde prihvatila je Amandman poslanika Borović Mensuda.


Da li se još neko javlja za riječ?



Pošto se niko ne javlja za diskusiju, zaključujem raspravu po Prijedlogu Zakona o sudskim taksama Bosansko-podrinjskog kantona Goražde i izjasnit ćemo se o amandmanima i o samom Zakonu nakon pauze.

Tačka 5.-

                         Prelazimo na 5-tu tačku dnevnog reda:  Prijedlog Zakona o izmjenama i dopunama Zakona o Agenciji za privatizaciju u Bosansko-podrinjskom kantonu Goražde /skraćeni postupak/.


/Sjednici prisustvuje 21 poslanik/



Otvaram raspravu po Prijedlogu Zakona o izmjenama i dopunama Zakona o Agenciji za privatizaciju u Bosansko-podrinjskom kantonu Goražde.


Pošto se niko ne javlja za riječ, zaključujem raspravu i pozivam poslanike da se izjasnimo dizanjem ruke.



Ko je za, molim, da digne ruku? /21 poslanik/



Ima li neko protiv? /Niko/



Da li se neko uzdržao od glasanja? /Niko/



Konstatiram da je Skupština Bosansko-podrinjskog kantona Goražde, jednoglasno, sa 21 glasom „za“ donijela Zakona o izmjenama i dopunama Zakona o Agenciji za privatizaciju u Bosansko-podrinjskom kantonu Goražde.



Obuća Bajro – Bila je jedna sugestija Ustavne i zakonodavno-pravne komisije da se predlaže predlagaču da dopuni preambulu Zakona. 


Predložio bih da Skupština Bosansko-podrinjskog kantona Goražde donese zaključak pošto je ovo treća izmjena i dopuna ovog Zakona, da u skladu sa Poslovnikom Skupštine Bosansko-podrinjskog kantona Goražde zadužimo sve one koji su nadležni da se uradi i objavi prečišćen tekst ovog Zakona.


Ko je za, molim, da digne ruku? /19 poslanika/



Ima li neko protiv? /Niko/



Da li se neko uzdržao od glasanja? /2 poslanika/



Konstatiram da je Skupština Bosansko-podrinjskog kantona Goražde sa 19 glasova „za“ i 2 „uzdržana“ glasa donijela slijedeći:

Z a k l j u č a k



Zadužuje se Agencija za privatizaciju Bosansko-podrinjskog kantona Goražde da sačini prečišćeni tekst Zakona o Agenciji za privatizaciji u Bosansko-podrinjskom katnonu Goražde i dostaviti ga Ustavnoj i zakonodavno-pravna komisiji Skupštine Bosansko-podrinjskog kantona Goražde. 
Tačka 6.-

                         Prelazimo na 6-tu tačku dnevnog reda:  Prijedlog Zakona o izmjenama i dopunama Zakona o kantonalnim ministarstvima i drugim tijelima kantonalne uprave /skraćeni postupak/.
                        Obrazloženje po Prijedlogu Zakona o izmjenama i dopunama Zakona o kantonalnim ministarstvima i drugim tijelima kantonalne uprave /skraćeni postupak/ dao je premijer Bosansko-podrinjskog kantona Goražde Uruči Nazif.

                        /Sjednici prisustvuje 23 poslanika/

                       Begović Alija – predsjedavajući Skupštine

                        Otvaram raspravu po Prijedlogu Zakona o izmjenama i dopunama Zakona o kantonalnim ministarstvima i drugim tijelima kantonalne uprave /skraćeni postupak/.

                         Obuća Bajro – Klub poslanika Stranke demokratske akcije podržava donošenje ovog Zakona. 

                         Predložio bih da se vrlo brzo sačini novi tekst Zakona o kantonalnim ministarstvima i drugim tijelima kantonalne uprave jer mislim da ima dosta razloga za to, a bio je i u Programu rada Skupštine za neke prethodne godine.  

                          Što se tiče predloženog Zakona o izmjenama i dopuna Zakona o kantonalnim ministarstvima i drugim tijelima kantonalne uprave u članu 1. c/ kaže se: „prikupljanja i analize informacija i podataka iz tačke b) ovog člana, kao i o ukupnoj sigurnosnoj situaciji u Kantonu;“. 

                           Jezički ova rečenica nema nikakvog smisla, pogotovo njen drugi dio, obzirom da je gore rečeno da Uprava policije vrši slijedeće poslove. Mislim da se treba ljepše izraziti.

                           Pod h) fali slovo „o“, treba da stoji umjesto „dobrenja“ „odobrenja“. 

                           Ovo su sugestije predlagaču da ovo popravi.

                           Predlažem Amandman na član 2. i predlažem da on glasi: „Ovaj Zakon stupa na snagu danom objavljivanja u „Službenim novinama Bosansko-podrinjskog kantona Goražde“, a ne kako piše „osmog dana“. Imamo utemeljenje u Ustavu Bosansko-podrinjskog kantona Goražde i time ćemo dobiti ovih osam dana, što nije za odbaciti.


                           Žuga Damir – Klub poslanika Stranke za Bosnu i Hercegovinu podržat će ovaj Zakon, ali je sugestija da zakoni idu u redovnu proceduru, a ne po skraćenom postupku.


                           Frašto Emir  - Možda bi ovdje trebalo dodati jedan član koji bi Upravu policije obavezao da informiše Skupštinu o poslovima koje vodi.

                         Dalje, u diskusiji po Prijedlogu Zakona o izmjenama i dopunama Zakona o kantonalnim ministarstvima i drugim tijelima kantonalne uprave /skraćeni postupak/, učestvovali su: Imamović Ibrahim i Kumro Mesud.

                          Begović Alija – predsjedavajući Skupštine

                          Ovdje su izrečene neke tehničke popravke koje su moguće bez glasanja. G-din Obuća je predložio  Amandman na član 2. da on glasi: „Ovaj Zakon stupa na snagu danom objavljivanja u „Službenim novinama Bosansko-podrinjskog kantona Goražde“, a ne kako piše „osmog dana“.

                         Uruči Nazif  - premijer Bosansko-podrinjskog kantona Goražde

                         Obzirom da niti jedan od prijedloga nije mijenjao suštinu ovog Zakona, a tekst je usaglašen sa medjunarodnim institucijama, mi ga nismo puno ni mijenjali. Vlada Bosansko-podrinjskog kantona Goražde prihvata Amandman g-dina  Bajra Obuće na član 2. Zakona. 
                         Što se tiče prijedloga g-dina Frašta da Uprava policije informiše Skupštinu o poslovima koje vodi,  Skupština uvijek može zatražiti informaciju, pored redovnih informacija i dodatne infromacije. U postojećem Zakonu postoje rokovi redovnog informisanja. Skupština može donijeti poseban zaključak o tome, a da se ne mijenjaju izmjene ovog Zakona.
                        Begović Alija – predsjedavajući Skupštine

                        Pošto se niko više ne javlja za riječ, zaključujem raspravu po ovoj tačci dnevnog reda i pozivam poslanike da se izjasnimo dizanjem ruke.

                        Ko je za, molim, da digne ruku? /23 poslanika/

                        Ima li neko protiv? /Niko/

                        Da li se neko uzdržao od glasanja? /Niko/

                        Konstatiram da je Skupština Bosansko-podrinjskog kantona Goražde, jednoglasno, sa 23 glasa „za“ donijela Zakon  o izmjenama i dopunama Zakona o kantonalnim ministarstvima i drugim tijelima kantonalne uprave.

                         Dajem pauzu do 15 sati.

                        
/Završena pauza/
                         /Sjednicom predsjedava Milović Daliborka zamjenica predsjedavajućeg Skupštine

                         Milović Daliborka - zamjenica predsjedavajućeg Skupštine



Pozivam g-dina ministra za finansije Muhidina Pleha da se očituje po amandmanima na  Prijedlog Zakona o pripadnosti javnih prihoda u Bosansko-podrinjskom kantonu Goražde i finansiranju Bosansko-podrinjskog kantona Goražde.



Pleh Muhidin – ministar za finansije u Vladi Bosansko-podrinjskog kantona Goražde



Vlada Bosansko-podrinjskog kantona Goražde prihvatila je Amandman g-dina Borović Mensuda koji se odnosio na član 5. tačka 4. da se iza riječi: „sa“ dodaju riječi: „kantonalnim i“ i postao je sastavnim dijelom Zakona.



Amandman g-dina Imamović Ibrahima odnosio se na član 4. tačka 3. Zakona kojom se definiše pripadnost dijela prihoda, odnosno prihoda po osnovu poreza na dohodak uplaćenog kantonu da se sa postojećih „65,54%“ isti definiše u iznosu od „50%“ Vlada nije prihvatila.



Isto tako na član 7. istog predlagača Amandman na tačku 4. da se postojeći procenat od „50%“ poreza na promet nepokretnosti i prava definiše u iznosu „100%“,  takodjer je Vlada odbila, pošto nema prenosa nadležnosti sa Kantona na Opštinu. 



Milović Daliborka - zamjenica predsjedavajućeg Skupštine



G-dine Imamoviću pošto Vlada nije prihvatila Vaše Amandmane da li ostajete pri Amandmanima i tražite da Skupština izjasni o njima. 



Imamović Ibrahim – Ja povlačim svoje Amandmane.



Milović Daliborka - zamjenica predsjedavajućeg Skupštine



Pošto je predlagač odustao od predloženih Amandmana ostaje nam da se izjasnimo o Prijedlogu Zakona o pripadnosti javnih prihoda u Bosansko-podrinjskom kantonu Goražde i finansiranju Bosansko-podrinjskog kantona Goražde.



Ko je za, molim, da digne ruku? /22 poslanika/



Ima li neko protiv? /Niko/



Da li se neko uzdržao od glasanja? /1 poslanik/



Konstatujem da je Skupština Bosansko-podrinjskog kantona Goražde sa 22 glasa „za“ i 1 „uzdržanim“ glasom donijela Zakon o pripadnosti javnih prihoda u Bosansko-podrinjskom kantonu Goražde i finansiranju Bosansko-podrinjskog kantona Goražde.



Pozivam predstavnika Vlade Bosansko-podrinjskog kantona Goražde da se očituje po amandmanima na Prijedlog Zakona o vodama.



Kurtović Mustafa – ministar za privredu u Vladi Bosansko-podrinjskog kantona Goražde



Vlada Bosansko-podrinjskog kantona Goražde je prihvatila amandmane Komisije za urbanizam, prostorno uredjenje, stambeno-komunalnu politiku, infrastrukturu i zaštitu okoline Skupštine Bosansko-podrinjskog kantona Goražde od 1. do 6.,  kao i Amandman poslanika g-dina Bašić Redža na član 72. da rok za priključenje objekata septičkih jama i drugih na kolektore umjesto dvije godine bude 3 godine.



Milović Daliborka - zamjenica predsjedavajućeg Skupštine



/Sjednici prisustvuje 24 poslanika/



Vlada Bosansko-podrinjskog kantona Goražde prihvatila je amandmane na Prijedlog Zakona o vodama Bosansko-podrinjskog kantona Goražde.


Ostaje nam da se izjasnimo o  Zakonu.



Ko je za, molim, da digne ruku? /21 poslanik/



Ima li neko protiv? /Niko/



Da li se neko uzdržao od glasanja? /3 poslanika/



Konstatujem da je Skupština Bosansko-podrinjskog kantona Goražde sa 21 glasom „za“ i 3 „uzdržana“ glasa donijela Zakon o vodama Bosansko-podrinjskog kantona Goražde.



/Sjednicom predsjedava predsjedavajući Skupštine Begović Alija/



Begović Alija – predsjedavajući Skupštine



Pozivam predstavnika Vlade Bosansko-podrinjskog kantona Goražde da se izjasni o amandmanima predloženim na Prijedlog Zakona o sudskim taksama.


Pleh Muhidin – ministar za finansije u Vladi Bosansko-podrinjskog kantona Goražde



Vlada Bosansko-podrinjskog kantona Goražde je prihvatila Amandman koji je predložio g-din Adis Agović u ime Kluba poslanika Stranke demokratske akcije, a koji se odnosi na član 39. Zakona, da se isti preformuliše i primjenjuje od 01. 01. 2011. godine, tako da član 39. glasi: „Ovaj Zakon stupa na snagu osmog dana objavljivanja u „Službenim novinama Bosansko-podrinjskog kantona Goražde“, a primjenjiva će se od 01. 01. 2011. godine“, uz napomenu da je ovo u suprotnosti sa Akcionim planom i strategije u oblasti pravosudja koji definisao da se predmetni Zakon trebao donijeti polovinom 2009. godine.


Amandman g-dina Imamović Ibrahima bio je na Tarifni broj 1. sudskih taksi, to je ovaj dio gdje je Vlada predložila ispravku tehničkog dijela gdje je stajalo: „k/ 100.000 KM   -  1.000 + 0,5% na razliku preko 100.000 KM ali ne više od 10.000 KM“, a g-din Imamović je predložio Amandman  koji glasi:
k/ 100.000 KM   -  1.000 + 0,5% na razliku preko 100.000 KM ali ne više od 5.000 KM“. Vlada isti prihvata.



Zbog ujednačavanja tarifnih stavova Vlada Bosansko-podrinjskog kantona Goražde ulaže Amandman na tarifni broj: 8. i 10. jer su jedni sa drugim u vezi Tarifni broj 8. je glasio: „j) preko 500.000 KM   -   500 KM + 0,5% na razliku iznad 500.000 KM ali ne više od 5.000 KM“, a Vlada predlaže da glasi:  „j) preko 500.000 KM   -   500 KM + 0,5% na razliku iznad 500.000 KM ali ne više od 3.000 KM“.


Tarifni broj 10. je glasio:  „j) 500.000 KM   -  500 KM + 0,5% na razliku iznad 500.000 KM ali ne više od 5.000 KM“, a Vlada predlaže da glasi: „j) 500.000 KM   -  500 KM + 0,5% na razliku iznad 500.000 KM ali ne više od 3.000 KM“.



Vlada Bosansko-podrinjskog kantona Goražde nije prihvatila Amandman g-dina Imamović Ibrahima na Tarifni broj 2. kojim se traži oslobadjanje od plaćanja takse na presudu, jer je zakonska obaveza plaćanje takse na presudu.



Begović Alija – predsjedavajući Skupštine



Ostaje nam da se izjasnimo o Prijedlogu Zakona o sudskim taksama.



Ko je za, molim, da digne ruku? /14 poslanika/



Ima li neko protiv? /6 poslanika/



Da li se neko uzdržao od glasanja? /4 poslanika/



Konstatiram da je Skupština Bosansko-podrinjskog kantona Goražde sa 14 glasova „za“, 6 „protiv“ i 4 „uzdržana“ glasa donijela Zakon o sudskim taksama uz Amandmane poslanika prihvaćene od strane Vlade Bosansko-podrinjskog kantona Goražde i dva amandmana koje je uložila Vlada Bosansko-podrinjskog kantona Goražde.

Tačka 7.-

                         Prelazimo na 7-mu tačku dnevnog reda:  Prijedlog Odluke o davanju saglasnosti na Finansijski plan Zavoda zdravstvenog osiguranja Bosansko-podrinjskog kantona Goražde za 2010. godinu.


/Sjednici prisustvuje direktor Kantonalnog Zavoda zdravstvenog osiguranja Bosansko-podrinjskog kantona Goražde Ferid Pleh/.



Obrazloženje po  ovoj tačci dnevnog reda dao je ministar za socijalnu politiku, zdravstvo,  raseljena lica i izbjeglice  u Vladi Bosansko-podrinjskog kantona Goražde Imamović Demir.



Ferhatović Jasmin – predsjednik Komisije za rad, zdravstvenu i socijalnu zaštitu Skupštine Bosansko-podrinjskog kantona Goražde



Komisija za rad, zdravstvenu i socijalnu zaštitu Skupštine Bosansko-podrinjskog kantona Goražde, na sjednici održanoj 26. marta 2010. godine, razmatrala je: Finansijski plan Zavoda zdravstvenog osiguranja Bosansko-podrinjskgo kantona Goražde za 2010. godinu, Nacrt Odluke o utvrdjivanju osnovica, stopa i načinu obračunavanja i uplate doprinosa za obavezno zdravstveno osiguranje na području Bosansko-podrinjskog kantona Goražde i Prijedlog Akcionog plana za implementaciju Programa mjera u zdravstvenom sektoru u 2010. godini, pa je na osnovu člana 33. i 43. Poslovnika Skupštine Bosansko-podrinjskog kantona Goražde /“Službene novine Bosansko-podrinjskog kantona Goražde“, broj: 10/08/, donijela slijedeće:

Z a k l j u č k e



I –  Predlaže se Skupštini Bosansko-podrinjskog kantona Goražde da donese Odluku o davanju saglasnosti na Finansijski plan Zavoda zdravstvenog osiguranja Bosansko-podrinjskog kantona Goražde za 2010. godinu.



II – Predlaže se Skupštini Bosansko-podrinjskog kantona Goražde da vodi raspravu o Odluci o utvrdjivanju osnovca, stopa i načinu obračunjavanja i uplate doprinosa za obavezno zdravstveno osiguranje na području Bosansko-podrinjskog kantona Goražde i o Akcionom planu za implementaciju programa mjera u zdravstvenom sektoru u 2010. godini.



U diskusiji po Prijedlogu Odluke o davanju saglasnosti na Finansijski plan Zavoda zdravstvenog osiguranja Bosansko-podrinjskog kantona Goražde za 2010. godinu, učestvovali su: Ferhatović Jasmin, Obuća Bajro, Imamović Demir, ministar za socijalnu politiku, zdravstvo, raseljena lica i izbjeglice u Vladi Bosansko-podrinjskog kantona Goražde, Begović Alija, Pleh Ferid, direktor Kantonalnog Zavoda zdravstvenog osiguranja Bosansko-podrinjskog kantona Goražde i Terović Dževad.

                           Obuća Bajro – U ime Kluba poslanika Stranke demokratske akcije zatražio je pauzu od 20 minuta.
                        Begović Alija – predsjedavajući Skupštine 


Na zahtjev Kluba poslanika  Stranke demokratske akcije dajem pauzu od 20 minuta. 



/Završena pauza/



Begović Alija – predsjedavajući Skupštine 



Nastavljamo sa radom.



Ko se dalje javlja za riječ?



Uruči Nazif – premijer Bosansko-podrinjskog kantona Goražde



Mislim da bi bilo racionalno da danas prekinemo sa radom na ovoj tačci dnevnog reda, a da se zaduže svi oni koji su relevantni za predlaganje i učestvovanje u formiranju Finansijskog plana i na bazi onog što je danas ovdje izrečeno da se sve sagleda, jer je bilo suprostavljenih stavova za iste činjenice tako da se i oni mogu usaglasiti, tako da se u roku od 7 ili 10 dana ovo obavi i sjednica Skupštine nastavi kada Kolegij Skupštine  je zakaže.



Imamović Ibrahim -  Klub poslanika Socijaldemokratske partije Bosne i Hercegovine se slaže da se prekine današnje zasjedanje Skupštine.



Svim gradjanim pravoslavne i katoličke vjeroispovjesti čestitam Uskrs i Vaskrs.


Begović Alija – predsjedavajući Skupštine 



U ime Skupštine Bosansko-podrinjskog kantona Goražde pridružujem se čestitkama i svim gradjanima pravoslavne i katoličke vjeroispovjesti čestitam Uskrs i Vaskrs.



Mislim da smo aklamacijom prihvatili da se ova sjednica Skupštine prekine i da nastavimo iduće sedmice.



/Sjednica Skupštine Bosansko-podrinjskog kantona Goražde prekinuta je u 17:20 sati/.
SEKRETAR SKUPŠTINE

